
Útdráttur	  

Meginviðfangsefni	  þessarar	   ritgerðar	  er	  hlutverk	  stjúpfeðra.	  Leitast	  verður	  við	  að	  gera	  

grein	  fyrir	  því	  hlutverki	  ásamt	  að	  skoða	  þá	  þætti	  er	  gætu	  haft	  áhrif	  á	  það.	  Til	  að	  varpa	  

ljósi	  á	  viðfangsefnið	  verða	   lykilhugtök	   ritgerðarinnar	  útskýrð,	   stikklað	  á	   stóru	  um	  sögu	  

stjúpfeðra	  og	  staðalímyndir	  þeirra	  í	  samfélaginu.	  Skoðað	  verður	  tíðni	  stjúpfjölskyldna	  og	  

því	   næst	   farið	   yfir	   kenningar	   sem	   tengjast	   efni	   ritgerðarinnar	   best	   að	  mati	   höfundar.	  

Fjallað	  verður	  um	  hvernig	  hlutverk	  stjúpfeðra	  birtist	  í	  lögum,	  þar	  á	  meðal	  í	  barnalögum	  

nr.	  76/2003,	  erfðalögum	  nr.	  8/1962	  og	  lögum	  nr.	  130/1999	  um	  ættleiðingar.	  Í	  kjölfarið	  

verða	  skoðaðar	  rannsóknir	  er	  tengjast	  hlutverki	  stjúpfeðra	  og	  þáttum	  sem	  hafa	  áhrif	  á	  

það	  hlutverk.	  Að	  lokum	  verður	  sagt	  frá	  aðkomu	  félagsráðgjafa	  að	  stjúpfjölskyldum.	  	  

1 Inngangur	  	  
Ætla	   má	   að	   frá	   upphafi	   mannkynssögunnar	   hafi	   stjúpfjölskyldur	   verið	   til.	  

Fjölskylduformið	   hefur	   þó	   verið	   breytilegt	   í	   gegnum	   tíðina.	   Áður	   fyrr	  mynduðust	   þær	  

yfirleitt	   í	   kjölfar	   andláts	   annars	   foreldris	   og	   gengu	   eftirlifandi	  makar	   að	   venju	   í	   annað	  

samband	  skömmu	  eftir	  fráfall	  maka	  síns.	  Með	  lækkandi	  dánartíðni	  ungs	  fólks	  og	  fjölgun	  

skilnaða	  á	  21.	  öldinni	  fóru	  stjúpfjölskyldur	  að	  stofnast	  á	  annan	  hátt.	  Í	  nútíma	  samfélagi	  

er	   algengt	   að	   þær	   komi	   til	   eftir	   skilnað	   foreldra	   eða	   eftir	   að	   börn	   hafa	   fæðst	   utan	  

sambúðar	   eða	   hjónabands	   (Pryor,	   2008	   ,2014;	   Sigrún	   Júlíusdóttir	   og	   Sólveig	  

Sigurðardóttir,	  2013).	  Á	  síðustu	  áratugum	  hefur	  stjúpfjölskyldum	  farið	  fjölgandi	  og	  hér	  á	  

landi	   endar	   að	   meðaltali	   þriðja	   hvert	   hjónaband	   með	   skilnaði.	   Þrátt	   fyrir	   algengi	  

stjúpfjölskyldna	   virðast	   lítið	   sem	   ekkert	   minnst	   á	   þá	   fjölskyldugerð	   í	   opinberri	  

stefnumótun.	   Hvorki	   í	   íslenskri	   orðabók,	   lögfræðiorðabók,	   á	   vef	   Hagstofa	   Íslands	   né	   í	  

íslenskum	  lögum,	  er	  að	  finna	  beina	  skilgreiningu	  á	  hugtakinu	  (Valgerður	  Halldórsdóttir,	  

2012;	  Sigrún	  Júlíusdóttir,	  2001)	  	  

Stjúpfjölskyldur	  eru	  eins	  misjafnar	  og	  þær	  eru	  margar.	  Að	  jafnaði	  má	  þó	  segja	  að	  hér	  

sé	  um	  að	   ræða	   stærra	  og	   flóknara	   fjölskylduform	  en	  hin	  heðfbundna	  kjarnafjölskylda.	  

Þegar	   stjúpfjölskyldur	   myndast	   eftir	   fráfalls	   annars	   foreldris	   verður	   hlutverk	  

stjúpforeldra	  gjarnan	  skýrara	  og	  iðulega	  ganga	  þeir	  börnunum	  í	  foreldrastað.	  Séu	  báðir	  

foreldrar	   á	   hinn	   bóginn	   á	   lífi	   getur	   staða	   stjúpforeldra	   verið	   margslungnari.	   Þá	   eiga	  

stjúpforeldrar	   oft	   á	   tíðum	   í	   erfiðleikum	   með	   að	   átta	   sig	   á	   stöðu	   sinni	   innan	  

fjölskyldunnar.	  Ekki	  bætir	  úr	  skák	  að	  skortur	  er	  á	  samfélagslegum	  viðmiðunarreglum	  um	  

hvert	  hlutverk	  stjúpforeldra	  eigi	  að	  vera	  innan	  fjölskyldunnar,	  sem	  getur	  haft	  áhrif	  á	  alla	  

fjölskylduheildina.	   Því	   geta	   stjúpforeldrar	   átt	   í	   erfiðleikum	  með	   að	   átta	   sig	   á	   hlutverki	  

sínu	   og	   hversu	  mikinn	   þátt	   þeir	   eigi	   að	   taka	   í	   uppeldi	   og	   umönnun	   stjúpbarna	   sinna.	  

(Robertson,	  2008;	  Pryor,	  2014;	  Valgerður	  Halldórsdóttir,	  2012)	  

Í	   þessari	   ritgerð	   verður	   sjónum	   beint	   að	   stjúpfeðrum	   og	   hlutverki	   þeirra	   innan	  

stjúpfjölskyldunnar.	   Rannsóknarspurningin	   er	   eftirfarandi:	  Hvert	   er	   hlutverk	   stjúpfeðra	  

gagnvart	  stjúpbörnum	  sínum?	  Hvaða	  þættir	  geta	  haft	  áhrif	  á	  það	  hlutverk?	  

Ritgerðin	   skiptist	   í	   átta	   kafla.	   Í	   fyrstu	   fimm	   köflunum	   verður	   farið	   yfir	   fræðilegan	  

hluta	   efnisins	   og	   þeim	   sjötta	   verður	   farið	   yfir	   íslenskar	   og	   erlendar	   rannsóknir	   sem	  

tengjast	  rannsóknarspurningunni.	  Síðasti	  kafli	  ritgerðarinnar	  fjallar	  um	  félagsráðgjöf	  og	  

aðkomu	  félagsráðgjafa	  að	  stjúpfjölskyldum.	  Að	  lokum	  verða	  niðurstöður	  ritgerðarinnar	  

dregnar	   saman	   í	   lokaorðum	   og	   umræðu.	   Kaflaskipting	   ritgerðarinnar	   er	   á	   eftirfarandi	  

hátt:	  Í	  þeim	  fyrsta	  verður	  farið	  yfir	  skilgreiningar	  hugtakanna;	  fjölskylda,	  stjúpfjölskylda,	  

kjarnafjölskylda	   og	   kynforeldri.	   Því	   næst	   verður	   í	   öðrum	   kafla	   skoðað	   sögu	   og	  

staðalímynd	   stjúpfeðra	   og	   í	   kjölfarið	   í	   þriðja	   kafla	   verður	   litið	   yfir	   tölfræðilegar	  

upplýsingar	  um	  tíðni	  stjúpfjölskyldna.	  Í	  fjórða	  kafla	  verður	  vikið	  að	  tveimur	  kenningum,	  

annars	  vegar	  fjölskyldukerfiskenninguni	  og	  hins	  vegar	  kenningunni	  um	  fjölskylduseiglu,	  

þar	  að	  auki	  verður	  í	  grófum	  dráttum	  vikið	  að	  hugtakalíkaninu	  stjúpblinda.	  Í	  fimmta	  kafla	  

verður	  	  reynt	  að	  varpa	  ljósi	  á	  það	  hvernig	  stjúpfeður	  koma	  fyrir	  í	  íslenskri	  löggjöf.	  Í	  sjötta	  

kafla	  verða	  skoðaðar	  bæði	   íslenskar	  og	  erlendar	   rannsóknir	  um	  hlutverk	  stjúpfeðra	  og	  

þá	  áhrifaþætti	   sem	  geta	   snert	  það	  hlutverk.	   Loks	   í	   sjöunda	  kafla	  verður	  vikið	  að	   starfi	  

félagsráðgjafa	  og	  aðkomu	  þeirra	  að	  stjúpfjölskyldum.	  

2 Skilgreining	  hugtaka	  
Mikilvægt	  er	  að	  gera	  skýra	  grein	  á	  þeim	  helstu	  hugtökum	  sem	  notast	  verður	  við	  í	  ritgerð	  

þessari	   til	   að	   gefa	   lesenda	   betri	   skil	   á	   efninu.	   Hugtökin	   fjölskylda,	   stjúpfjölskylda,	  

kynforeldri	  og	  kjarnafjölskylda	  verða	  hér	  skilgreind	  nánar.	  

2.1 Fjölskylda	  
Fjölskyldan	   er	   almennt	   talin	   vera	   ein	   mikilvægasta	   stofnun	   samfélagsins	   og	   skiptir	  

sköpum	   fyrir	   einstaklinga	   hvað	   varðar	   velferð	   og	   þróun	   framtíðar.	   Heimspekingurinn	  

Aristóteles	   (384-‐322	   f.Kr.)	   er	   sagður	   vera	   með	   þeim	   fyrstu	   sem	   ritaði	   um	   hugtakið	  

fjölskylda.	   Fyrir	   honum	  var	   hún	   kjarni	   samfélagsins	   auk	  þess	   taldi	   hann	   að	   frumgerðir	  

persónulegra	   tengsla	   ættu	   sér	   stað	   innan	   hennar.	   Í	   gegnum	   tíðina	   hefur	   eðli	  

fjölskyldunnar	  verið	  afar	  breytilegt	  sem	  gerir	  það	  að	  verkum	  að	  erfitt	  hefur	   reynst	  um	  

vik	  skilgreina	  hugtakið.	   Í	   raun	  er	  það	  huglægt	  mat	  hvers	  og	  eins	  hvað	  fjölskylda	  er	  þar	  

sem	  mismunandi	   er	   hvernig	  merkingu	   fólk	   leggur	   í	   hugtakið.	  Margir	   fræðimenn	   hafa	  

komið	  fram	  með	  tillögu	  að	  skilgreiningu,	  flestar	  þær	  skilgreingar	  eiga	  það	  sameiginlegt	  

að	   hugtakið	   er	   talið	   ná	   til	   þeirra	   sem	   búa	   saman	   (Helga	   Sól	   Ólafsdóttir,	   2006;	   Sigrún	  

Júlíusdóttir,	  2001).	  	  

Dr.	   Sigrún	   Júlíusdóttir	   félagsráðgjafi	   ljáði	   sína	   túlkun	  á	  hugtakinu	   fjölskyldu	   í	  bók	  

sinni,	  Fjölskyldur	  og	  fjölskyldustefna	  (2001)	  og	  er	  hún	  eftirfarandi:	  

Fjölskylda	   er	   hópur	   einstaklinga	   sem	   eiga	   sameiginlegt	   heimili	   þar	   sem	   þeir	   deila	  
tómstundum,	   hvíld,	   tilfinningum,	   efnahag,	   ábyrgð	   og	   verkefnum.	   Meðlimir	   eru	  
oftast	   fullorðnar	  manneskjur	  af	  báðum	  kynjum	  eða	  einstaklingur	  ásamt	  barni	  eða	  
börnum	   (þeirra).	   Þau	   eru	   skuldbundin	   hvert	   öðru	   í	   siðferðilegri,	   gagnkvæmri	  
hollustu	  (Sigrún	  Júlíusdóttir,	  2001,	  bls.	  140).	  

Þessi	  skilgreining	  Sigrúnar	  getur	  átt	  við	  nánast	  hvaða	  fjölskyldugerð	  sem	  er,	  þar	  á	  meðal	  

stjúpfjölskyldur.	   Hún	   takmarkast	   þó	   við	   sameiginlegt	   heimili	   sem	   ber	   vel	   saman	   við	  

hugmyndir	  félagsráðgjafa	  og	  annara	  fræðimanna	  innan	  félagsvísinda.	  Þeir	  eiga	  það	  til	  að	  

takmarka	   fjölskyldur	  við	  þá	  sem	  búa	  á	   sameiginlegu	  heimili.	  Það	  gæti	  þó	  ekki	  átt	  við	   í	  

öllum	   tilfellum	   þar	   sem	   fæstir	   myndu	   horfa	   á	   herbergisfélaga	   sína	   á	   heimavist	   eða	  

sambýlismenn	  sína	  á	  sambýli	  sem	  fjölskyldumeðlimi	  sína	  (Newman	  og	  Grauerholz,	  2002;	  

Sigrún	  Júlíusdóttir,	  2001).	  	  

Fjölskylduform	  geta	  verið	  margskonar,	  auk	  þess	  geta	  fjölskyldutengsl	  verið	  afar	  ólík.	  

Mismunandi	   getur	   verið	   hvernig	   fjölskyldur	   eru	   samsettar	   á	   milli	   heimila	   og	  

uppeldisaðferðir	   ólíkar	   á	   milli	   foreldra.	   Gjarnan	   er	   mismunandi,	   hversu	   sterk	   tengsl	  

manna	  er	  við	  stórfjölskyldu,	  einnig	  er	  túlkun	  fólks	  á	  því	  hvað	  fjölskyldan	  stendur	  fyrir	  og	  

hverju	   hlutverki	   hún	   gegnir	   ólík	   á	   milli	   menningarheima	   (Goldenberg	   og	   Goldenberg,	  

2008).	  Erfiðara	  virðist	  vera	  útskýra	  fjölskylduna	  þegar	   fleiri	   fjölskyldumeðlimir	  bætast	   í	  

hópinn	   (Sigrún	   Júlíusdóttir,	   2001).	   Oft	   á	   tíðum	   þegar	   stjúpfjölskyldur	   eru	   að	  myndast	  

eiga	  meðlimir	  hennar	  til	  að	  skilgreina	  fjölskyldu	  sína	  upp	  á	  nýtt	  og	  telja	  jafnvel	  ekki	  hvort	  

annað	  til	  sinnar	  fjölskyldu	  (Valgerður	  Halldórsdóttir,	  2012).	  	  

2.2 Stjúpfjölskyldur	  
Skilgreining	  á	  hugtakinu	  stjúpfjölskylda	  er	  hvergi	  að	  finna	  í	  opinberum	  gögnum.	  Hvorki	  í	  

íslenskri	  orðabók,	   lögfræðiorðabók,	  á	  vef	  Hagstofu	   Íslands	  né	   í	   íslenskum	   lögum	  er	  að	  

finna	   beina	   útlistun	   á	   hugtakinu	   (Valgerður	   Halldórsdóttir,	   2012).	   Hins	   vegar	   greinir	  

Íslensk	  orðabók	  frá	  meðlimum	  stjúpfjölskyldunnar,	  sem	  gefur	  ágæta	  hugmynd	  um	  hvers	  

konar	  fjölskylduform	  er	  um	  að	  ræða.	  	  

Þar	  segir	  að	  stjúpfaðir	  sé	  maður	  sem	  ýmist	  er	  kvæntur	  eða	  er	  sambýlismaður	  móður	  

barns	   og	   kemur	   því	   í	   föðurstað.	   Þá	   er	   barn	   móðurinnar	   svokallað,	   stjúpbarn.	   Börn	  

sambúðarfólks	   sem	   hvorki	   eru	   samfeðra	   né	   sammæðra	   og	   alast	   upp	   saman	   á	   heimili	  

foreldris	  og	  stjúpforeldris	  teljast	  vera	  stjúpsystkin	  (Mörður	  Árnason,	  2002).	  	  Greinilegt	  er	  

að	   skilgreining	   orðabókarinnar	   er	   afar	   þröng	   þar	   sem	   fyrirkomulag	   búsetu	   er	  

mismunandi	   á	  milli	   stjúpfjölskyldna.	   Til	   að	  mynda	   eru	   ekki	   allir	   stjúpfeður	   sem	   ganga	  

stjúpbörnum	   sínum	   í	   föðurstað.	   Að	   auki	   alast	   ekki	   öll	   stjúpsystkini	   upp	   innan	   sama	  

heimilis	  (Valgerður	  Halldórsdóttir,	  2012).	  

Í	   barnalögum	   nr.	   76/2003	   er	   fjallað	   um	   stjúpforeldra	   og	   	   sambúðarforeldra	   sem	  

ganga	   í	   hjúskap	   eða	   fara	   í	   sambúð	   með	   foreldrum	   sem	   fara	   einir	   með	   forsjá	   barns.	  

Hvergi	  er	  sagt	  frá	  þeim	  stjúpforeldrum	  sem	  ekki	  fara	  með	  forsjá	  stjúpbarna	  sinna	  þegar	  

foreldrar	  barnsins	  eru	  með	  sameiginlega	  forsjá.	  Það	  getur	  leitt	  til	  þess	  að	  fólk	  álykti	  svo	  

að	   til	   þess	   að	   teljast	   stjúpforeldri	   þurfi	   það	   að	   vera	   með	   forsjá	   yfir	   stjúpbarni	   sínu	  

(Valgerður	  Halldórsdóttir,	  2012).	  	  	  

Hugtakið	   stjúpfjölskylda	   hefur	   verið	   skilgreint	   á	   margvíslegan	   hátt.	   Hér	   verður	  

sérstaklega	  vikið	  að	  fjórum	  slíkum	  skilgreiningum.	  	  

Bandarísku	   stofnuninni	   The	   National	   Stepfamily	   Resource	   Center,	   sem	   stundar	  

rannsóknir	   á	   stjúpfjölskyldum,	   hefur	   skilgreint	   hugtakið	   stjúpfjölskylda	   sem	   fjölskyldu	  

þar	  sem	   	  ýmist	  annar	  eða	  báðir	  aðilar	  sem	  til	  hennar	  stofnuðu,	  eiga	  barn	  eða	  börn	  úr	  

fyrri	  samböndum.	  Þó	  svo	  að	  börn	  viðkomandi	  búi	  ekki	  hjá	  fjölskyldunni	  þá	  er	  það	  samt	  

sem	   áður	   meðlimur	   stjúpfjölskyldunnar.	   Einnig	   geta	   börn	   verið	   hluti	   af	   tveimur	  

stjúpfjölskyldum	  stofni	  báðir	  kynforeldrar	  þess	  til	  sambúðar	  með	  nýjum	  aðila	  (National	  

Stepfamily	  Resource	  Center,	  e.d.).	  	  

Hjónin	   Emily	   B.	   Visher	   og	   John	   S.	   Visher,	   sem	   helgað	   hafa	   líf	   sitt	   rannsóknum	   á	  

stjúpfjölskyldum,	   skilgreina	   stjúpfjölskyldu	   sem	   par	   þar	   sem	   að	   minnsta	   kosti	   annar	  

aðilinn	  á	  barn	  úr	  fyrra	  sambandi.	  Jafnframt	  benda	  þau	  á	  þá	  staðreynd	  að	  ekki	  allir	  kjósa	  

að	   ganga	   í	   hjónaband	   og	   að	   margir	   eignast	   börn	   utan	   sambands	   (Visher	   og	   Visher,	  

1982).	  	  

Samkvæmt	   skilgreiningu	   nýsjálenska	   sálfræðingsins	   Jan	   Pryor,	   sem	   birtist	   í	   bók	  

hennar	   Stepfamilies	   sem	   kom	   út	   árið	   2014,	   er	   um	   að	   ræða	   stjúpfjölskyldu	   þegar	   að	  

minnsta	   kosti	   eitt	   barn	   innan	   fjölskyldu	   er	   ekki	   líffræðilega	   skylt	   báðum	   foreldrum	  

(Pryor,	  2014).	  	  

Félagsráðgjafinn	   og	   formaður	   Félags	   stjúpfjölskyldna	   Valgerður	   Halldórsdóttir	  

skilgreinir	  stjúpfjölskyldu	  sem	  fjölskyldu	  þar	  sem	  annar	  eða	  báðir	  aðilar	  sem	  til	  hennar	  

stofna,	  eiga	  barn	  með	  öðrum	  aðilum.	  Hún	  nefnir	  að	  stjúpfjölskyldur	  geta	  þar	  af	  leiðandi	  

verið	   margvíslegar.	   Par	   sem	   stofnar	   til	   slíkar	   fjölskyldu	   getur	   til	   að	   mynda	   verður	  

gagnkynhneigt,	   samkynhneigt	   og	   á	   öllum	   aldri.	   Hvort	   að	   barn	   hafi	   fæðst	   innan	  

hjónabands,	  sambúðar,	  í	  framhjáhaldi	  eða	  eftir	  skyndikynni	  skiptir	  engu	  máli.	  Jafnframt	  

gerir	  Valgerður	  enga	  kröfu	  um	  búsetu	  barnsins	  eða	  gæði	   samskipta	  barns	  við	   foreldra	  

(Valgerður	  Halldórsdóttir,	  2012).	  	  

Ofangreindar	   skilgreiningar	   eiga	   það	   sameiginlegt	   að	   þær	   tilgreina,	   sem	   eitt	   að	  

megineinkennum	  stjúlpfjöskyldu,	  að	  minnsta	  kosti	  annar	  aðili	   í	  sambandi	  eigi	  barn	  eða	  

börn	   úr	   fyrra	   sambandi.	   Á	   hinn	   bóginn	   má	   greina	   ákveðin	   blæbrigðarmun	   í	  	  

skilgreiningunum.	   The	   National	   Stepfamily	   Resource	   Center	   benti	   á	   að	   meðlimir	  

stjúpfjölskyldu	  þurfa	  ekki	  að	  búa	  inn	  á	  sama	  heimili	  og	  að	  fólk	  geti	  verið	  hluti	  af	  tveimur	  

stjúpfjölskyldum.	  Visher	  hjónin	  nefna	  að	  börn	  eru	  ekki	  alltaf	  fædd	  innan	  hjónabands	  og	  

mörg	   þeirra	   eiga	   tvo	   einhleypa	   foreldra	   allt	   frá	   fæðingu.	   Pryor	   bendir	   á	   enn	   eitt	  

sjónarhornið	   sem	   er	   að	   börn	   innan	   stjúpfjölskyldu	   eru	   ekki	   líffræðilega	   skyld	   báðum	  

foreldrum.	  Valgerður	  Halldórsdóttir	  leggur	  áherslu	  á	  að	  skilgreining	  sín	  sé	  afar	  víðtæk	  og	  

gerir	   hún	   skýrt	   grein	   fyrir	   fjölbreytileika	   hverrar	   stjúpfjölskyldu(National	   Stepfamily	  

Resource	   Center,	   e.d.;	   Visher	   og	   Visher,	   1982;	   Pryor,	   2014;	   Valgerður	   Halldórsdóttir,	  

2012).Höfundi	   fannst	   skilgreining	  Valgerðar	   eiga	  hvað	  best	   við	   raunveruleikann	  og	  því	  

verður	  stuðst	  við	  skilgreiningu	  hennar	  í	  ritgerð	  þessari.	  	  

	  

2.3 Kjarnafjölskylda	  
Samkvæmt	   Hagstofu	   Íslands	   er	   kjarnafjölskylda	   annars	   vegar	   hjón	   eða	   sambúðarfólk,	  

með	   eða	   án	   barna	   undir	   18	   ára	   og	   hins	   vegar	   einstæðir	   feður	   eða	  mæður	  með	   börn	  

undir	  18	  ára	  aldri	  á	  framfæri	  sínu.	  Einstaklingur	  sem	  náð	  hefur	  18	  ára	  aldri,	  er	  hvorki	   í	  

sambúð	  né	  hjónabandi	  og	  hefur	  ekkert	  barn	  á	  framfæri	  sínu	  telst	  utan	  kjarnafjölskyldu,	  

jafnvel	  þó	  hann	  dveljist	  enn	  hjá	  foreldrum	  sínum	  (Hagstofa	  Íslands,	  2010).	  Þegar	  litið	  er	  

nánar	   á	   þessa	   skilgreiningu	   Hagstofunnar	   er	   ljóst	   að	   hún	   er	   þröng.	   Þó	   er	   ekki	   gerður	  

greinarmunur	   á	   fjölskyldugerðum	   og	   því	   nær	   skilgreiningin	   jafnt	   til	   hefðbundna	  

fjölskyldna	  sem	  og	  stjúpfjölskyldna.	  Þetta	  á	  að	  auki	  við	  um	  einhleypa	  einstaklinga	  sem	  

eiga	  börn	  yngri	  en	  18	  ára,	  hjón	  og	  par	  í	  óvígðri	  sambúð	  (Valgerður	  Halldórsdóttir,	  2012).	  

Íslensk	  orðabók	  skýrir	  hugtakið	  á	  þann	  veg	  að	  foreldrar	  og	  börn	  þurfa	  að	  halda	  heimili	  í	  

sameiningu	   til	   þess	   að	   teljast	   kjarnafjölskylda	   (Mörður	   Árnason,	   2002).	   Er	   hún	   ólík	  

ofangreindri	  skilgreiningu	  að	  því	  leiti	  að	  hún	  gerir	  kröfur	  um	  að	  kjarnafjölskylda	  þurfi	  að	  

halda	  heimili	  saman.	  	  

2.4 Kynforeldri	  
Samkvæmt	  íslenskri	  orðabók	  er	  foreldri	  annað	  hvort	  faðir	  og	  móðir	  barns.	  Faðirinn	  er	  sá	  

karlmaður	   sem	   hefur	   getið	   barnið	   (Mörður	   Árnason,	   2002).	   Það	   ber	   saman	   við	  

skilgreiningu	   sem	   rituð	   er	   í	   lögfræðiorðabók	   Páls	   Sigurðssonar	   (2008),	   þar	   segir	   að	  

kynforeldri	  sé	  foreldri	  barns	  í	  líffræðilegri	  merkingu.	  Kynforeldri	  telst	  að	  jafnaði	  foreldri	  

að	  lögum	  nema	  barn	  sé	  ættleitt.	  

3 Saga	  og	  staðalímynd	  
Stjúpfjölskyldur	  hafa	  alla	   tíð	  verið	   til.	  Þó	  hafa	   forsendur	   fyrir	  því	  hvernig	  þær	  myndast	  

verið	   breytilegar	   í	   gegnum	   tíðina	   (Valgerður	   Halldórsdóttir,	   2012;	   Sigrún	   Júlíusdóttir,	  

2001).	   Hér	   áður	   fyrr	   í	   vestrænu	   samfélagi	   voru	   stjúpfjölskyldur	   tíðar,	   aftur	   á	   móti	  

mynduðust	  þær	  gjarnan	  á	  ólíkan	  hátt	  en	  við	  þekkjum	  í	  dag.	  	  Algengast	  var	  að	  þær	  urðu	  

til	   í	   kjölfar	   andláts	   annars	   foreldis	   og	   tíðkaðist	   að	   eftirlifandi	   makar	   gengu	   í	   annað	  

hjónaband	  skömmu	  eftir	  fráfall	  maka	  síns.	  (Pryor,	  2014).	  

Á	  seinni	  hluta	  nítjándu	  aldar	  fór	  stjúpfjölskyldum	  fækkandi	  í	  flestum	  Evrópulöndum.	  

Það	  má	  annars	  vegar	  rekja	  til	  ört	  lækkandi	  dánartíðni	  og	  hins	  vegar	  til	  vaxandi	  mótvægis	  

gegn	   hjónaskilnuðum.	   Tíðni	   stjúpfjölskyldna	   tók	   síðar	   að	   hækka	   á	   21.	   öldinni	   þegar	  

hjónaskilnaðir	  fóru	  að	  færast	  í	  aukanna	  samhliða	  hratt	  lækkandi	  dánartíðni	  ungs	  fólks.	  Í	  

dag	  eru	  stjúpfjölskyldur	  það	  fjölskylduform	  sem	  fer	  hvað	  mest	  fjölgandi	  og	  algengt	  er	  að	  

minnsta	  kosti	  annað	  foreldri	  gangi	  í	  annað	  hjónaband	  eftir	  skilnað	  (Pryor,	  2014).	  	  

Þessar	   breytingar	   hafa	   gert	   það	   að	   verkum	   að	   stjúpfjölskyldur	   eru	   að	   vissu	   leyti	  

flóknari	  í	  dag	  en	  áður	  fyrr.	  Nú	  eiga	  stjúpbörn	  gjarnan	  tvö	  pör	  af	  foreldrum	  þar	  sem	  þau	  

öll	   fjögur	  eru	   í	   hlutverki	   foreldris	   gagnvart	  barninu.	   Einnig	  eiga	  þau	  mörg	  hver	  mikinn	  

fjölda	   af	   ömmum	   og	   öfum,	   systkinum	   og	   öðru	   skyldfólki	   (Rodgers	   og	   Pryor,	   1998).	  

Stjúpfjölskyldur	  sem	  myndast	  í	  kjölfar	  andláts	  maka	  eru	  að	  mörgu	  leiti	  frábrugðnar	  þeim	  

sem	  koma	  til	  eftir	  skilnað	  foreldra.	  Hlutverk	  stjúpfeðra	  er	  í	  þem	  tilfellum	  töluvert	  skýrara	  

enda	   algengt	   að	   þeir	   gangi	   stjúpbörnum	   sínum	   beint	   í	   föðurstað,	   þar	   sem	   þau	   eiga	  

engan	  föður	  á	  lífi	  (Howden,	  2004;	  Qu	  og	  Weston,	  2005).	  	  

Þrátt	   fyrir	   að	   þessi	   tegund	   fjölskyldugerðar	   hefur	   fylgt	   mannkyninu	   nánast	   frá	  

upphafi	   virðist	   hugtök	   tengd	   stjúpfjölskyldunni,	   líkt	   og	   stjúpfaðir,	   hafa	   neikvæða	  

merkingu	   í	   huga	   fólks	   (Valgerður	   Halldórsdóttir,	   2012).	   Forskeytið	   „stjúp“	   á	   uppruna	  

sinn	   í	   forn-‐enska	   orðinu	   „steop“	   sem	   notað	   var	   um	   munaðarlausa	   einstaklinga.	   Sýnt	  

hefur	   verið	   fram	   á	   að	   þetta	   forskeyti	   vísi	   til	   ákveðinna	   staðalímynda.	   Þessar	  

staðalímyndir	  eru	  síðan	  taldar	  vekja	  upp	  fremur	  neikvæðar	  tilfiningar	  hjá	  fólki	  (Bray	  og	  

Berger,	  1993).	  

Staðalímyndir	   eru	   eiginleikar	   sem	   helgaðir	   eru	   ákveðnu	   fólki	   eða	   hópum	   og	   hafa	  

áhrif	   á	   sýn	   fólks	  hvert	   á	   annað.	   Þær	   geta	   verið	   ýmist	   jákvæðar,	   neikvæðar,	   hlutlausar	  

eða	   blandaðar	   (Valgerður	   Halldórsdóttir,	   2012).	   Staðalímyndir	   stjúpforeldra,	   sem	  

tilkomnar	   eru	  meðal	   annars	   úr	  ævintýrum,	   goðsögnum	   og	   kvikmyndum,	   eru	   oftar	   en	  

ekki	  neikvæðar	   (Dunn,	  2002).	  Til	  að	  mynda	  er	  algengt	  að	  stjúpfeður	   fari	  með	  hlutverk	  

ofbeldis-‐	  eða	  kynferðisafbrotamanns	  í	  bókmenntum	  og	  kvikmyndum	  ætlað	  fullorðnum.	  

Börn	  ættu	  ekki	  að	  hafa	  jafn	  neikvæða	  mynd	  af	  honum	  líkt	  og	  stjúpmóðurinni	  þar	  sem	  að	  

hún	  kemur	  töluvert	  oftar	  fram	  í	  ævintýrum	  en	  hann	  og	  þá	  í	  flestum	  tilvikum	  neikvæðan	  

hátt.	  Ævintýrin	  Mjallhvít	  og	  dvergarnir	  sjö	  og	  Hans	  og	  Gréta	  eru	  dæmi	  um	  slíkar	  sögur	  

þar	  sem	  fjallað	  er	  um	  stjúpmóður	  sem	  er	  vond	  við	  börn	  nýja	  eiginmanns	  síns.	  Sögur	  sem	  

þessar	   geta	   haft	   neikvæð	   áhrif	   á	   staðalímynd	   stjúpforeldra(Claxton-‐Oldfield,	   2008;	  

Wald,	  1981).	  Hugsanleg	  ástæða	  þessarar	  slæmu	  staðalímyndar	  getur	  verið	  að	  hlutverk	  

stjúpfeðra,	  sem	  og	  hlutverk	  stjúpmæðra,	  hefur	  verið	  mjög	  óljóst	  í	  gegnum	  tíðina	  (Dunn,	  

2002).	  	  	  

4 Tölfræði	  
Erfitt	   er	   að	   nálgast	   nákvæmar	   tölfræðilegar	   upplýsingar	   á	   fjölda	   þeirra	   sem	   tilheyra	  

stjúpfjölskyldum.	  Hagstofa	  Íslands	  býður	  ekki	  upp	  á	  tíðni	  stjúpfeðra	  né	  stjúpfjölskyldna	  

enda	   falla	   stjúpfjölskyldur	   innan	   skilgreiningar	   á	   kjarnafjölskyldu	   hjá	   stofnuninni	  

(Valgerður	  Halldórsdóttir,	  2012;	  Hagstofa	  Íslands,	  2010).	  	  Þar	  sem	  stjúpfjölskyldur	  verða	  

flestar	  til	  í	  kjölfar	  skilnaðar	  er	  vert	  að	  skoða	  tíðni	  skilnaða	  og	  sambúðarslita	  til	  að	  öðlast	  

vísbendingu	  um	  fjölda	  stjúpfjölskyldna	  eða	  stjúptengsla	  hér	  á	  landi	  (Pryor,	  2014).	  

Nú	  á	  tímum	  eru	  skilnaðir	  algengir	  og	  hafa	  farið	  fjölgandi	  á	  síðustu	  áratugum,	  bæði	  

hér	  á	  landi	  sem	  og	  í	  flestum	  nágrannalöndum	  okkar	  (Benedikt	  Jóhannsson,	  2004;	  Sigrún	  

Júlíusdóttir	   o.fl.,	   1995).	  Áætlað	  er	   að	  um	  36%	  hjónabanda	  á	   Íslandi	   endi	  með	   skilnaði	  

eftir	   um	  13,3	   ára	   hjónaband	   (Valgerður	  Halldórsdóttir,	   2012).	   Samband	   fólks	   í	   óvígðri	  

sambúð	  virðist	  vara	  skemur	  en	  hjónabönd	  (Sigrún	  Júlíusdóttir	  og	  Sólveig	  Sigurðardóttir,	  

2013).	   Til	   að	   mynda	   var	   meðallengd	   sambúðar	   um	   4	   ár	   hjá	   fólki	   sem	   slitið	   hafði	  

samvistum	  á	  árunum	  1996	  til	  2010	  (Hagstofa	   Íslands,	  e.d.a).	  Einnig	  er	  gert	  ráð	  fyrir	  að	  

um	  33%	  barna	  í	  heiminum	  muni	  koma	  til	  með	  að	  verða	  hluti	  af	  stjúpfjölskyldu	  í	  einhvern	  

tíma	   fyrir	   18	   ára	   aldur	   (Pryor,	   2008).	   Samkvæmt	   bandarískri	   rannsókn	   er	   talið	   að	   um	  

66%	  barna	  sem	  ekki	  búa	  með	  föður	  sínum	  muni	  eignast	  stjúpföður	  (White	  og	  Gilbreth,	  

2001).	  Vert	  er	  að	  benda	  á	  að	  ekki	   fæðast	  öll	  börn	   innan	  hjónabands	  eða	  sambúðar.	  Á	  

árunum	  1996	  til	  2010	  voru	  að	  meðaltali	  2796	  börn	  sem	  fæddust	  utan	  hjónabands	  eða	  

sambúðar	  á	  ári	  hverju	  (Sigrún	  Júlíusdóttir	  og	  Sólveig	  Sigurðardóttir,	  2013).	  	  

Rannsókn	  á	  reynslu	  ungmenna	  af	  skilnaði	  og	  sambúðarháttum	  foreldra	   leiddi	   í	   ljós	  

að	   um	   þriðjungur	   feðra	   og	   26%	  mæðra	   hóf	   sambúð	   með	   nýjum	  maka	   innan	   árs	   frá	  

skilnaði.	  Innan	  fjögurra	  ára	  í	  kjölfar	  skilnaðar	  höfðu	  37%	  feðra	  og	  34%	  mæðra	  stofnað	  til	  

nýrrar	  sambúðar.	  60%	  mæðra	  og	  34%	  feðra	  hófu	  sambúð	  með	  einstakling	  sem	  átti	  barn	  	  

úr	   fyrra	   sambandi	  og	   stofnuðust	  þar	  með	   stjúpsystkinatengsl.	   Einnig	  eignuðust	  margir	  

hálfsystkini,	   en	  38%	  mæðra	  og	  45%	   feðra	  eignuðust	  barn	  með	  nýja	  makanum	   (Sigrún	  

Júlíusdóttir	  o.fl.,	  2008).	  	  

Á	  vef	  Hagstofu	   Íslands	  kemur	  fram	  að	  á	  árunum	  2000	  til	  2010	  13.496	   íslensk	  börn	  

sem	  á	  aldrinum	  eins	  til	  17	  ára	  sem	  áttu	  foreldra	  sem	  gengu	  ýmist	  í	  gegnum	  hjónaskilnað	  

eða	   sambúðarslit.	   Fjöldi	   barna	   hjóna	   var	   nánast	   sá	   sami	   og	   þeirra	   er	   slitu	   samvistum	  

(Hagstofa	   Íslands,	   e.d.b).	   Síðastliðnu	   tvo	   áratugi	   voru	   flest	   börn	   þeirra	   er	   gengu	   í	  

gegnum	  sambúðarslit	  innan	  við	  þriggja	  ára	  aldur.	  Hins	  vegar	  er	  tíðasti	  aldur	  barna	  þeirra	  

er	  ganga	  í	  gegnum	  lögskilnað	  í	  kringum	  tíu	  ára	  aldurinn	  (Hagstofa	  Íslands,	  e.d.c).	  Það	  má	  

því	  ætla	  að	   talsverður	   fjöldi	  barna	  búi	   í	   formi	   stjúpfjölskyldu	  þar	   sem	  annar	  eða	  báðir	  

foreldrar	  hafa	  hafið	  nýja	  sambúð	  eftir	  skilnað.	  

Mynd	  1Forsjá	  barna	  úr	  hjónabandi	  1991-‐2011.	  (Hagstofa	  Íslands,e.d.d).	  

	  

Á	  mynd	   1	  má	   sjá	   hvernig	   forsjá	   barna	   fer	   í	   kjölfar	   skilnaðar	   hjóna	   á	   árunum	   1991	   til	  

2011.	   Eins	   og	   sést	   var	   staðan	   árið	   1991	   sú	   að	   í	   flestum	   tilfellum	   fékk	  móðirin	   forsjá,	  

nánar	  tiltekið	  voru	  87%	  skilnaðarbarna	  þetta	  ár	  undir	  forsjá	  móður.	  Sama	  ár	  voru	  11%	  

barna	  þar	  sem	  faðirinn	  tók	  við	  forsjá	  og	  sameiginleg	  forsjá	  þekktist	  ekki.	  Árið	  2011	  var	  

staðan	  með	  öðrum	  hætti,	  þá	  var	  algengast	  að	  foreldrar	  kusu	  sameiginlega	  forsjá	  barna	  

sinna	   eða	   87%	   barna	   þeirra	   er	   gengu	   í	   gegnum	   hjónaskilnað.	   8,4%	   barna	   urðu	   undir	  

forsjá	  móður	  sinnar	  og	  um	  0,4%	  feðra	  sinna.	  	  

Mynd	  2Forsjá	  barna	  úr	  sambúðarslitum	  1991-‐2011	  (Hagstofa	  Íslands,	  e.d.e)	  

	  

Mynd	   2	   er	   frábrugðin	   að	   því	   leyti	   að	   þar	   er	   um	   að	   ræða	   pör	   sem	   voru	   í	   óvígðri	  

sambúð.	   Þar	   eru	   hlutföllin	   á	   svipuðu	   reiki	   og	   á	   mynd	   1	   þrátt	   fyrir	   að	   vera	   örlítið	  

sveiflukenndari.	   Athyglisvert	   er	   að	   sjá	   á	   báðum	   myndunum	   að	   alltaf	   hefur	   verið	  

sjaldgæft	  að	  feður	  taki	  einir	  við	  forsjá	  barna	  sinna	  og	  tilfelli	  þar	  sem	  mæður	  fara	  einar	  

með	   forsjá	   farið	   hratt	   fækkandi.	   Á	   þessum	   árum	   var	   greinileg	   breyting	   á	   samvistum	  

foreldra	  og	  barna	   í	  kjölfar	  skilnaðar.	  Það	  má	  helst	  rekja	  til	  þróun	  löggjafar	  og	  aukinnar	  

vitneskju	  um	  foreldrasamvinnu	  og	  hagsmuni	  barna	  (Sigrún	  Júlíusdóttir,	  2012).	  	  

Sjá	   má	   að	   heildarfjöldi	   barna	   úr	   sambúðarslitum	   er	   13.092	   en	   úr	   hjónaskilnaði	  

12.267.	   Það	   ber	   saman	   við	   hærri	   skilnaðartíðni	   sambúðarfólks	   en	   hjá	   hjónum.	   Þegar	  

skoðað	  er	  dreifingu	  barnanna	  á	  milli	  ára	  með	  því	  að	  bera	  saman	  tölur	  frá	  árunum	  1991	  

til	   2000	   við	   2001	   til	   2011	   má	   sjá	   áhugaverðan	   mun.	   Á	   fyrra	   tímabilinu	   voru	   börn	  

sambúðarfólks	  752	  fleiri	  en	  hjóna.	  Á	  síðara	  tímabilinu	  voru	  þau	  aðeins	  73	  fleiri.	  Má	  því	  

áætla	   að	  hlutfall	   skilnaðarbarna	  úr	   hjónabandi	   sé	   sífellt	   að	   verða	   í	   líkindum	  við	   fjölda	  

barna	  úr	  sambúðarslitum.	  	  

Mynd	  3	  Stjúpættleiðingar	  1990-‐2012	  (Hagstofa	  Íslands,	  e.d.f.)	  

	  

Öllum	   stjúpfeðrum	   stendur	   til	   boða	   að	   ættleiða	   stjúpbörn	   sín	   (Hrefna	   Friðriksdóttir,	  

2011).	   Á	   síðasta	   aldarfjórðungi	   hefur	   stjúpættleiðingum	   farið	   hægt	   fjölgandi.	   Eins	   og	  

mynd	  3	  gefur	  til	  kynna	  er	  töluverður	  munur	  á	  algengi	  stjúpættleiðinga	  á	  milli	  stjúpfeðra	  

og	   stjúpmæðra.	   Athyglisvert	   er	   að	   sjá	   hvað	   ættleiðingunum	   fjölgaði	   árið	   2008	   en	   þá	  

voru	   þær	   alls	   46	   talsins.	   Í	   gegnum	   tíðina	   hefur	   verið	   fátítt	   að	   stjúpfeður	  ættleiði	   ung	  

börn	  og	   í	   flestum	   tilvikum	  eru	   stjúpbörnin	   25	   ára	  og	   eldri	   og	  hefur	   kynjahlutfall	   verið	  

nokkuð	   jafnt	   (Hagstofa	   Íslands,	   e.d.f).	   Af	   499	   stjúpættleiðingum	   stjúpfeðra	   sem	  

framkvæmdar	   voru	   á	   árunum	   1991	   til	   2013	   eru	   283	   tilfelli	   þar	   sem	   um	   er	   að	   ræða	  

sjálfráða	   einstakling.	   Þar	   að	   leiðandi	   eru	   stjúpbörn	   20	   ára	   og	   eldri	   í	   	   57%	   allra	   tilfella	  

þegar	  stjúpfaðir	  ættleiðir	  stjúpbarn	  sitt.	  	  

5 Kenningar	  	  
Fyrir	   aðeins	   nokkrum	   áratugum	   var	   byrjað	   að	   þróa	   og	   notast	   við	   kenningar	   í	  

rannsóknum	   á	   stjúpfjölskyldum,	   og	   síðan	   þá	   hafa	   ýmsar	   kenningar	   litið	   dagsins	   ljós	  

(Pryor,	   2014).	   Í	   þessum	   kafla	   verða	   reifuð	   þær	   kenningar	   sem	   tengjast	   efni	  

ritgerðarinnar	   best	   að	   mati	   höfundar.	   Í	   fyrsta	   lagi	   verður	   fjallað	   um	  

fjölskyldukerfiskenningar	   sem	   hafa	   meðal	   annars	   verið	   notaðar	   til	   þess	   að	   útskýra	  

hvernig	   myndun	   nýrra	   fölskyldukerfa	   getur	   haft	   áhrif	   á	   ýmsa	   þætti	   fjölskyldunnar	  

(Baham	  o.fl.,	  2008).	  Í	  öðru	  lagi	  verður	  skoðað	  kenninguna	  um	  fjölskylduseiglu	  sem	  fjallar	  

um	  getu	  fjölskyldunnar	  til	  þess	  að	  sigrast	  á	  erfiðleikum	  (Walsh,	  2003).	  Loks	  í	  þriðja	  lagi	  

verður	  farið	  yfir	  vissan	  hugtaka	  ramma,	  sem	  ekki	  er	  orðinn	  að	  fullþróaðri	  kenningu,	  	  sem	  

nefnd	   hefur	   verið	   stjúpblinda	   og	   segir	   frá	   því	   að	   samfélagið	   sé	   blint	   á	   stjúptengsl	  

(Valgerður	  Halldórsdóttir,	  2012).	  	  

5.1 Fjölskyldukerfiskenningar	  (e.	  Family	  system	  theory)	  

Fjölskyldukerfiskenningin	   (e.	   Family	   system	   theory)	   er	   gjarnan	   notuð	   í	   rannsóknum	   á	  

ýmsum	   fjölskyldutengdum	   vandamálum	   (Segrin	   og	   Flora,	   2005).	   Kenningin	   lítur	   á	  

fjölskyldu	  sem	  heild	  eða	  kerfi.	  Hvert	  fjölskyldukerfi	  er	  skilgreint	  út	  frá	  hlutverki	  hvers	  og	  

eins	  innan	  þess	  annars	  vegar	  og	  tengsla	  fjölskyldumeðlima	  hins	  vegar.	  Áhersla	  er	  lögð	  á	  

gildi	  góðra	  samskipta	  á	  milli	  fjölskyldumeðlima	  þar	  sem	  það	  eykur	  líkur	  á	  betri	  líðan	  og	  

velferð	  fjölskyldunnar.	  Séu	  tengslin	  léleg	  þá	  er	  allt	  fjölskyldukerfið	  í	  heild	  veikt	  (Mackay,	  

2012;	   Beckett	   og	   Taylor,	   2010;	   Cox	   og	   Paley,	   1997,2003;	   Hastings,	   2010).	   Því	   er	  

mikilvægt	  að	  hver	  og	  einn	  fjölskyldumeðlimur	  leggi	  sitt	  af	  mörkum	  til	  að	  fjölskyldan	  virki	  

sem	  heild.	  Þær	  fjölskyldur	  sem	  starfa	  vel	  eiga	  auðvelt	  með	  að	  eiga	  margvísleg	  samskipti	  

og	  takast	  á	  við	  breytingar	  er	  varðar	  fjölskylduna	  (Rivett	  og	  Street,	  2009).	  

Fjölskyldukerfiskenningar	   skoða	   fjölskylduna	  út	   frá	   svokölluðum	  undirkerfum.	   Litið	  

er	  svo	  á	  að	  hver	  fjölskylda	  samanstandi	  af	  nokkrum	  undirkerfum	  sem	  hafa	  áhrif	  á	  hvort	  

annað.	   Sem	  dæmi	  um	  einstök	  undirkerfi	  má	   til	   að	  mynda	  nefna	  hjónaband,	   samband	  

foreldris	  og	  barns	  og	  systkinatengsl.	  Innan	  hvers	  undirkerfis	  eru	  ákveðin	  hlutverk,	  reglur	  

og	   samskipti	   sem	   hafa	   áhrif	   á	   hegðun	   fjölskyldumeðlima	   (Baham,	  Weimer,	   Braver	   og	  

Fabricius,	  2008;	  Jensen	  og	  Shafer,	  2013).	  	  Þar	  af	  leiðandi	  þegar	  skoðað	  er	  fjölskylduna	  er	  

litið	   til	  þessara	  undirkerfa	  og	  skoðað	  hvernig	  þau	  vinna	  saman	   frekar	  en	  að	  einblína	  á	  

einstaklinginn	  innan	  fjölskyldunnar	  (Nichols,	  2013).	  	  

Hvert	  fjölskyldukerfi	  býr	  yfir	  svokallaðri	  jafnvægishneigð	  (e.	  Homeostatis)	  sem	  felur	  í	  

sér	  tilhneigingu	  til	  að	  halda	  sér	  stöðugri	  og	  óbreyttri	  (Boss	  og	  fl.,	  1993).	  Því	  lengur	  sem	  

kerfið	  hefur	  haldist	  stöðugt	  því	  betur	  starfar	  fjölskyldan	  og	  	  hamingja	  eykst	  en	  jafnframt	  

verður	  erfiðara	  fyrir	  hana	  að	  takast	  á	  við	  breytingar	  (Hetherington,	  2006;	  Olson,	  Russel	  

og	  Sprenkle,	  2004).	  Þegar	   stjúpfaðir	   kemur	   inn	   í	   fjölskyldu	  og	   samlagast	  henni	  er	  gott	  

dæmi	   um	   slíka	   breytingu.	   Hver	   fjölskylda	   hefur	   sín	   eigin	   undirkerfi,	   hlutkverk,	   mörk,	  

reglur	  og	  markmið.	   Þegar	   stjúpfaðir	   verður	  hluti	   af	   fjölskyldukerfinu	  hefur	  það	  áhrif	   á	  

þessa	  þætti	  sem	  verður	  til	  þess	  að	  endurskipuleggja	  þarf	  kerfið	  og	  aðlaga	  nýjar	  reglur	  að	  

þeim	   er	   eldri	   eru	   (Whitchurch	   og	   Constantine,	   1993).	   Sökum	   þessa	   hefur	   það	   reynst	  

stjúpfjölskyldum	  erfitt	  að	  ná	  jafnvægi	  (Cox	  og	  Paley,	  2003;	  Jensen	  og	  Shafer,	  2013).	  Til	  

þess	  að	  auðvelda	  þeim	  að	  öðlast	  það,	  er	  mikilvægt	  að	  hlutverk	  og	  samskipti	  séu	  skýr	  á	  

milli	  fjölskyldumeðlima	  (Olson,	  Russel	  og	  Sprenkle,	  2004).	  

5.2 Fjölskylduseigla	  (e.	  Family	  resilience)	  

Fjölskylduseigla	  er	  kenning	  sem	  notast	  hefur	  verið	  við	  í	  fjölskyldumeðferð,	  meðal	  annars	  

með	  stjúpfjölskyldum	  síðastliðina	  tvo	  áratugi	  (Walsh,	  2002).	  Orðið	  fjölskylduseigla	  felur	  í	  

sér	  hæfni	  til	  að	  vaxa	  og	  dafna	  í	  stað	  þess	  að	  bugast	  og	  búa	  allar	  fjölskyldur	  yfir	  þessum	  

eiginleika	   (Valgerður	   Halldórsdóttir,	   2012).	   Megindrættir	   hennar	   fjalla	   um	   getu	  

fjölskyldunnar	   til	   þess	   að	   sigrast	   á	   erfiðleikum	   (Walsh,	   2003).	   Stjúpfjölskyldur	   eru	  

flóknari	   en	   hefðbundnar	   fjölskyldur	   og	   fleiri	   þættir	   sem	   eru	   álagsvaldandi,	   svo	   sem	  

skipting	  barna	  á	  milli	  heimila	  og	  fyrrverandi	  makar.	  Finni	  fjölskyldan	  sínar	  sterku	  hliðar	  

og	   hlúir	   að	   þeim	   myndast	   seigla	   sem	   aðstoðar	   við	   að	   koma	   fjölskyldunni	   í	   gegnum	  

erfiðleikana	  (Walsh,	  2002).	  	  

Meðferðaraðilar	   sem	   vinna	   með	   stjúpfjölskyldum	   geta	   unnið	   samkvæmt	   þessu.	  

Mikilvægt	  er	  að	  þeir	  einblíni	  á	  styrkleika	  fjölskyldunnar	  en	  á	  sama	  tíma	  verða	  þeir	  vera	  

meðvitaðir	  um	  takmarkanir	  hennar.	  Það	  er	  styrkurinn	  sem	  nær	  fram	  seiglunni	  og	  segir	  til	  

um	  hvernig	   fjölskyldunni	   farnast	   í	   að	  vinna	  úr	  erfiðleikum	  sínum.	  Hluti	   af	  því	   að	  bæta	  

styrkleika	   er	   að	   efla	   samskipti	   innan	   fjölskyldukerfisins	   og	   að	   fjölskyldumeðlimir	   ræði	  

saman	  um	  vandamál	  sín	  opinskátt.	  Jafnframt	  þarf	  umhverfi	  fjölskyldunnar,	  eins	  og	  skóli,	  

vinnustaður	  og	  tengslanet	  að	  taka	  þátt	  til	  að	  auka	  líkur	  á	  velgengni	  með	  því	  að	  veita	  sinn	  

stuðning	  (Walsh,	  2003;	  Walsh,	  2002;	  Walsh	  1998).	  	  

5.3 Stjúpblinda	  
Valgerður	   Halldórsdóttir	   (2012)	   ritar	   um	   hugtakið	   stjúpblindu	   í	   bók	   sinni	   Hver	   er	   í	  

fjölskyldunni?	  Þar	  nefnir	  hún	  að	  í	  samfélaginu	  ríkir	  einskonar	  stjúpblinda	  sem	  lýsir	  sér	  í	  

því	   að	   nánast	   hvergi	   er	   að	   finna	   upplýsingar	   um	   stjúptengsl	   í	   opinberri	   stefnumótun,	  

gögnum,	  umræðu	  og	   rannsóknum,	  né	   í	  auglýsingum	  fyrirtækja	  á	  vöru	  og	  þjónustu.	  Sú	  

skilgreining	  á	  stjúpblindu	  sem	  hún	  setur	  fram	  er:	  „að	  leiða	  hjá	  sér	  eða	  koma	  ekki	  auga	  á	  

stjúptengsl,	   til	  dæmis	  með	  því	  að	  greina	  ekki	  upplýsingar	  eftir	   fjölskyldugerð	  eða	   taka	  

ekki	  tillit	  til	  ólíkra	  þarfa	  stjúpfjölskyldna”	  (Valgerður	  Halldórsdóttir,	  2012,	  bls.	  22).	  	  Þegar	  

viðeigandi	   stuðningur	   og	   viðurkenning	   er	   af	   skornum	   skammti	   getur	   það	   leitt	   til	  

skerðingar	   á	   lífsgæðum	   fólks	   og	   það	   treysti	   sér	   ekki	   til	   að	   ræða	   mál	   sín.	   Fái	  

stjúpfjölskyldur	   betri	   viðurkenningu	   í	   samfélaginu	   og	   þekking	   varðandi	   hana	   eykst,	  

auðveldar	   það	   að	   byggja	   upp	   seiglu	   stjúpfjölskyldunnar	   og	   sjálfsmynd,	   aukinheldur	  

aukast	  líkur	  á	  viðunandi	  uppeldisskilyrðum	  fyrir	  börnin.	  Því	  er	  ráðlagt	  að	  tekið	  sé	  tillit	  til	  

að	   fjölskyldur	   séu	   margbreytilegar,	   í	   staðinn	   fyrir	   að	   ein	   fjölskyldugerð	   sé	   í	   dálæti	   í	  

samfélaginu	  (Valgerður	  Halldórsdóttir,	  2012).	  	  

6 Löggjöfin	  	  
Nú	  verður	  vikið	  að	  nokkrum	  völdum	  lagaákvæðum	  og	   lagabálkum	  sem	  snerta	  hlutverk	  

stjúpfeðrastjúpfjölskyldna	   á	   einn	   eða	   annan	   hátt.	   Þau	   eru	   í	   fyrsta	   lagi	   barnalögin	   nr.	  

76/2006	  (hér	  eftir	  barnalög)	  sem	  greina	  frá	  því	  að	  tengsl	   foreldris	  og	  barns	  séu	  tryggð	  

með	   lögum	   auk	   þess	   sem	   forsjá	   barna	   er	   útskýrð.	   Í	   öðru	   lagi	   er	   það	   Barnasáttmáli	  

sameinuðu	  þjóðanna	  (hér	  eftir	  Barnasáttmálinn),	  sem	  lögfestur	  hefur	  verið	  hér	  á	   landi	  

með	  lögum	  nr.	  19/2013	  um	  samning	  Sameinuðu	  þjóðanna	  um	  réttindi	  barnsins,	  sem	  að	  

líkt	  og	  barnalögin	  tryggir	  rétt	  barna.	   Í	  þriðja	   lagi	  eru	  það	  erfðalög	  nr.	  8/1962	  (hér	  eftir	  

erfðalög),	  þar	  sem	  gerð	  eru	  skýr	  skil	  á	  stöðu	  stjúpbarna	  og	  rétti	  til	  arfs.	  Loks	  í	  fjórða	  lagi	  

eru	  það	  lög	  nr.	  130/1999	  um	  ættleiðingar	  (hér	  eftir	  ættleiðingarlög)	  þar	  sem	  sagt	  er	  frá	  

valkosti	   stjúpforeldra	   til	   ættleiðingar.	   Að	   lokum	   verða	   önnur	   lagaákvæði	   er	   koma	   að	  

hlutverki	   stjúpfeðra	   sem	   eru	   í	   lögum	   nr.	   100/2007	   um	   almannatryggingar,	   lögum	   nr.	  

112/2008	  um	  sjúkratryggingar,	  lögum	  nr.	  45/1996	  um	  mannanöfn	  og	  lögum	  nr.	  88/2008	  

um	  meðferð	  sakamála.	  Hér	  verður	  gert	  betur	  grein	  fyrir	  þessum	  lögum	  og	  reglum.	  

6.1 Barnasáttmáli	  sameinuðu	  þjóðanna	  og	  barnalög	  nr.	  76/	  2003	  

Bæði	  í	  Barnasáttmálanum	  og	  í	  barnalögum	  er	  kveðið	  á	  um	  rétt	  barna	  til	  að	  þekkja	  báða	  

foreldra	  sína.	  Samningur	  sameinuðu	  þjóðanna	  um	  réttindi	  barnsins	  eða	  barnasáttmálinn	  

eins	  og	  hann	  er	  kallaður,	   felur	   í	   sér	  alþjóðlega	  viðurkenningu	  á	  að	  börn	  þurfi	   sérstaka	  

vernd	  umfram	  hina	  fullorðnu.	  Í	  3.	  mgr.	  9.	  gr.	  Barnasáttmálans	  segir	  til	  um	  að	  aðildarríki	  

sáttmálans	  skulu	  virða	  rétt	  barns	  sem	  skilið	  hefur	  verið	  frá	  foreldri	  eða	  foreldrum	  sínum	  

til	   að	   halda	   persónulegum	   tengslum	   og	   beinu	   sambandi	   við	   þau	   bæði	   með	  

reglubundnum	   hætti,	   enda	   sé	   það	   ekki	   andstætt	   hagsmunum	   þess	   (Barnasáttmáli	  

sameinuðu	  þjóðanna,	  e.d.).	  

Í	  1.	  málsl.	  1.	  a.	  barnalaga	  er	   fjallað	  um	  rétt	  barns	   til	  að	  þekkja	  báða	   foreldra	  sína,	  

samanber	  og	  7.	  gr.	  Barnasáttmálans.	  Barn	  á	  auk	  þess	  rétt	  til	  að	  umgangast	  það	  foreldi	  

sem	  það	  býr	  ekki	  hjá	  reglulega,	  með	  því	  er	  átt	  við	  með	  samveru	  og	  öðrum	  samskiptum,	  

samanber	  1.	  mgr.	  46.	  gr.	  barnalaga.	  	  Foreldri	  sem	  býr	  ekki	  með	  barni	  sínu	  á	  bæði	  rétt	  á	  

og	  ber	  skylda	  til	  að	  umgangast	  barn	  sitt.	  Það	  foreldri	  sem	  býr	  með	  barninu	  er	  jafnframt	  

skylt	   að	   stuðla	   að	   því	   að	   barnið	   nái	   að	   umgangast	   hitt	   foreldri	   sitt,	   nema	   það	   sé	  

andstætt	  hag	  og	  þörfum	  barns	  að	  mati	  dómara	  eða	  lögmælts	  stjórnvalds,	  samanber	  3.	  

mgr.	  sömu	  greinar.	  Að	  auki	  ber	  báðum	  foreldrum	  að	  sjá	  um	  barn	  sitt,	  sýna	  því	  umhyggju	  

og	  virðingu	  og	  sinna	  forsjár-‐	  og	  uppeldisskyldum	  sínum	  sem	  best	  hentar	  hag	  og	  þörfum	  

barnsins,	  samanber	  2.	  mgr.	  28.	  gr.	  barnalaga.	  

Í	   53.	   gr.	   barnalaga	   er	   vikið	   að	   framfærsluskyldu	   foreldris	   og	   fleira.	   Í	   1.	   mgr.	  

ákvæðisins	  er	  kveðið	  á	  um	  að	  skylda	  til	  framfærslu	  barns	  hvíli	  á	  báðum	  foreldrum	  þess.	  Í	  

2.	  mgr.	   er	   síðan	   áréttað	   að	   stjúp-‐	   og	   sambúðarforeldrum	   sé	   einnig	   skylt	   að	   framfæra	  

stjúpbarn	  sitt	  á	  meðan	  hjúskap	  eða	  sambúð	  stendur,	  fari	  það	  ekki	  með	  forsjá	  þess	  skv.	  

29.	  gr.	  a.	  Það	  sama	  gildir	  um	  ef	  stjúp-‐	  eða	  sambúðarforeldri	   fer	  með	  forsjá	  barns	  eftir	  

skilnað	   eða	   sambúðarslit	   sé	   annað	   kynforeldri	   barnsins	   látið.	   Ef	   foreldri,	   sem	   fer	   eitt	  

með	  forsjá	  barns	  síns,	  gengur	  í	  hjúskap	  með	  öðrum	  en	  hinu	  foreldrinu,	  þá	  geta	  foreldri	  

og	   stjúpforeldri	   samið	   um	   sameiginlega	   forsjá,	   samanber	   1.	  mgr.	   29.	   gr.	   a.	   barnalaga.	  	  

Þetta	   á	   einnig	   við	   ef	   ákveðið	   er	   að	   búa	   í	   óvígðri	   sambúð,	   þá	   er	   hægt	   að	   sækja	   um	  

sameiginlega	  forsjá	  eftir	  árs	  samvist	  (Barnalög	  nr.76/2003).	  	  

6.2 Erfðalög	  nr.	  8/1962	  
Erfðalög	  fjalla	  meðal	  annars	  um	  það	  hverjir	  teljast	  lögerfingjar	  látins	  manns,	  í	  hvaða	  röð	  

og	   svo	   í	   hvaða	   hlutföllum	   arfurinn	   skiptist	   á	   milli	   þeirra.	   Lögerfðareglurnar	   gilda	   um	  

ráðstöfun	   á	   arfi	   að	   því	   marki	   sem	   hinn	   látni	   hefur	   ekki	   sjálfur	   gert	   ráðstafanir	   með	  

erfðaskrá	   eða	   dánargerningi.	   Í	   lögunum	   er	   settur	   fram	   tæmandi	   listi	   allra	   þeirra	   sem	  

hlotnast	  geta	  arf	  látins	  manns	  með	  tilliti	  til	  tengsla	  við	  hann.	  Til	  lögerfingja	  telst	  í	  fyrsta	  



	  23	  

lagi	  maki	  sem	  var	  í	  hjúskap	  með	  arfleifanda,	  í	  öðru	  lagi	  börn	  arfleifanda	  og	  aðrir	  niðjar,	  

þ.e.	  barnabörn	  og	  svo	  framvegis.	  Í	  þriðja	  lagi	  foreldrar	  viðkomandi	  og	  niðjar	  þeirra	  og	  að	  

lokum	  föður-‐	  og	  móðurforeldrar	  arfleifanda	  og	  börn	  þeirra	  (Hrefna	  Friðriksdóttir,	  2013).	  	  

Þau	  börn	   arfleifanda	   sem	  njóta	   lögerfðaréttar	   skv.	   lögum	  þessum	   teljast	   þau	   sem	  

feðruð	  hafa	  verið	  skv.	  ákvæðum	  barnalaga	  og	  kjörbörn	  þess	  aðila.	  Eins	  og	  sjá	  má	  njóta	  

stjúpbörn	   í	  engum	  tilvikum	   lögerfðaréttar.	   Sé	  það	  vilji	   stjúpforeldris	  að	   stjúpbarn	  þess	  

skuli	  þiggja	  arf	  sinn	  eru	  tvær	  leiðir	  í	  boði	  til	  þess:	  (Hrefna	  Friðriksdóttir,	  2013).	  	  

Sú	  fyrri	  er	  með	  gerð	  svokallaðri	  dánargjöf	  sem	  oftast	  er	  framkvæmd	  með	  erfðaskrá.	  

Hún	   er	   formlegur	   og	   arftækur	   löggerningur	  manns	   sem	   geymir	   fyrirmæli	   um	   hvernig	  

eignum	  hans	  skuli	  vera	  ráðstafað	   í	  kjölfar	  andlát	  hans.	  Ráðstöfun	  eigna	  með	  erfðaskrá	  

getur	   þó	   verið	   ýmsum	   takmörkunum	   háð.	   Ef	   tilvonandi	   arfleifandi	   á	   skylduerfingja	   er	  

honum	  aðeins	  heimilt	  að	  ráðstafa	  1/3	  hluta	  eigna	  sinn	  með	  erfðaskrá.	  Í	  ljósi	  þess,	  að	  við	  

gerð	  erfðaskrár	  gilda	  strangari	   formreglur	  en	  gilda	  um	  flesta	   lögerfingja,	  er	  það	  algjört	  

grundvallaratriði	  að	  þessum	  formreglum	  sé	  fylgt	  svo	  að	  skráin	  teljist	  gild.	  Formreglurnar	  

fjalla	  annars	  vegar	  um	  frágang	  erfðaskrár	  og	  vottun	  á	  undirritun	  arfleifanda	  hins	  vegar.	  	  

Einnig	  skal	  ganga	  úr	  skugga	  um	  að	  uppfyllt	  séu	  skilyrði	  um	  arfleiðsluhæfi	  samkvæmt	  34.	  

gr.	  erfðalaga	   (Hrefna	  Friðriksdóttir,	  2013).	  Síðari	   leiðin	   sem	  stjúpforeldri	  getur	   farið	  er	  

að	  ættleiða	  stjúpbarn	  sitt.	  Nánar	  verður	  fjallað	  um	  stjúpættleiðingar	  í	  næsta	  kafla.	  	  

6.3 Stjúpættleiðingar	  

Í	   2.	   mgr.	   1.	   gr.	   reglugerðar	   nr.	   238/2005	   um	   ættleiðingar	   má	   finna	   skilgreiningu	   á	  

hugtakinu	   stjúpættleiðing.	   Þar	   segir	   að	   um	   stjúpættleiðingu	   sé	   að	   ræða	   þegar	  

einstaklingur	  sækir	  um	  að	  fá	  að	  ættleiða	  barn	  eða	  kjörbarn	  maka	  síns,	  sambúðar	  maka	  

eða	   maka	   í	   staðfestri	   samvist.	   Við	   slíka	   ættleiðingu	   verða	   til	   ný	   lagaleg	   tengsl	   milli	  

ættleiðanda	  og	  hins	  ættleidda,	  þá	  haldast	   tengsl	   við	  það	   foreldri	   sem	  barn	  býr	  hjá	  en	  

tengsl	  við	  hitt	  kynforeldrið	  klofnar.	  Markmið	  ættleiðingarinnar	  er	  að	  styrkja	  tengslin	  sem	  

barn	   á	   við	   stjúpforeldri	   sitt	   og	   í	   flestum	   tilvikum	   búa	   þau	   á	   sama	   heimili	   (Hrefna	  

Friðriksdóttir,	  2011).	  	  

Samkvæmt	   3.	   mgr.	   10.	   gr.	   reglugerðar	   um	   ættleiðingar	   nr.	   238/2005	   þurfa	  

stjúpforeldri	  og	  foreldri	  barnsins	  að	  vera	  annað	  hvort	  hjón	  eða	  verið	  í	  óvígðri	  sambúð	  í	  

að	  minnsta	  fimm	  ár	  og	  samþykki	  komi	  því	  foreldri	  sem	  barnið	  býr	  ekki	  hjá.	  Ef	  um	  er	  að	  

ræða	  barn	  yngra	  en	  18	  ára	  er	  mikilvægt	  að	  ættleiðing	  sé	  barninu	  fyrir	  bestu	  og	  tryggt	  sé	  

fullnægjandi	   umönnun	   þess	   (Hrefna	   Friðriksdóttir,	   2011).	   Það	   er	   á	   höndum	  

barnaverndanefndar	   að	   leggja	   mat	   á	   hvort	   barni	   sé	   fyrir	   bestu	   að	   stjúpforeldri	   þess	  

ættleiði	  það	  þar	  sem	  það	  mun	  taka	  við	  uppeldi	  þess,	  eða	  aðrar	  sérstakar	  aðstæður	  mæli	  

með	  stjúpættleiðingu	  samanber	  4.	  gr.	  sömu	  laga.	  Samkvæmt	  6.	  gr.	  ættleiðingarlaga	  þarf	  

barn	  sem	  náð	  hefur	  12	  ára	  aldri	  og	  yngra	  að	  leggja	  fram	  samþykki	  sitt	  á	  ættleiðingunni	  

svo	  til	  hennar	  geti	  orðið.	  Það	  fær	  einnig	  leiðsögn	  um	  ættleiðinguna	  og	  réttaráhrif	  hennar	  

frá	   barnaverndarnefnd	   (Hrefna	   Friðriksdóttir,	   2011).	   Engin	   skilyrði	   eru	   sett	   um	   aldur	  

barnsins	   og	   því	   hægt	   að	   framkvæma	   þetta	   á	   öllum	   aldri	   stjúpbarnsins	   skv.	  

ættleiðingarlögum.	  	  

Samkvæmt	  þeim	  tölulegu	  upplýsingum	  um	  stjúpættleiðingar	  sem	  fram	  koma	  í	  þriðja	  

kafla	  þessarar	  ritgerðar	  hafa	  börn	  búið	  með	  væntanlegu	  kjörforeldri	  um	  langa	  hríð	  áður	  

en	  til	  ættleiðingar	  kemur	  og	  í	  flestum	  tilfellum	  þegar	  viðkomandi	  er	  orðinn	  lögráða.	  Af	  

því	  má	  dæma	  að	   foreldrar	   taki	   ákvörðun	  um	  slíka	   framkvæmd	  með	  hliðsjón	  af	  meðal	  

annars	  fjölskyldustöðu	  (Hrefna	  Friðriksdóttir,	  2011).	  

6.4 Önnur	  lagaákvæði	  

Í	  1.	  mgr.	  20.	  gr	  laga	  nr.	  100/2007	  um	  almannatryggingar	  er	  fjallað	  um	  barnalífeyrir.	  Þar	  

segir	   að	   sé	   foreldri	   barns	   annað	   hvort	   látið	   eða	   er	   örorkulífeyrisþegi	   fái	   foreldri	  

sérstakan	   barnalífeyrir.	   Stjúpbörn	   eiga	   rétt	   á	   að	   njóta	   sömu	   réttarstöðu	   eigi	   það	   ekki	  

framfærsluskylt	   foreldri	   á	   lífi.	   Því	   skal	   ekki	   greiddur	   barnalífeyrir	   vegna	   fráfalls	   eða	  

örorku	  stjúpforeldris	  nema	  báðir	  foreldrar	  barnsins	  hafa	  fallið	  frá.	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

Stjúpbörn	  njóta	  sama	  réttar	  til	  sjúkratryggingar	  og	  önnur	  börn	  samkvæmt	  lögum	  nr.	  

112/2008	   um	   sjúkratryggingar.	   Þar	   segir	   að	   börn	   18	   ára	   og	   yngri	   sem	   búsett	   eru	  

hérlendis	  eru	  sjúkratryggð	  með	  foreldrum	  sínum	  og	  eigi	  það	  einnig	  við	  um	  stjúpbörn.	  	  

Lög	   nr.	   45/1996	   um	   mannanöfn	   eru	   einu	   lögin	   í	   lagasafninu	   sem	   snerta	   á	  

stjúptengslum	  og	  fjalla	  sérstaklega	  um	  stjúpfeður.	  Í	  þeim	  segir	  að	  gangi	  móðir	  ófeðraðs	  

barns	  í	  hjónaband	  má	  kenna	  það	  til	  stjúpföðurs	  þess,	  sé	  barnið	  yngra	  en	  18	  ára	  gamalt.	  

Sé	  barn	  feðrað	  er	  hægt	  að	  sækja	  um	  leyfi	  til	  þess	  að	  fá	  að	  kenna	  það	  til	  stjúpföðurs.	  Til	  

þess	  að	  breyting	  á	  kenninafni	  barnsins	  fari	   í	  gegn	  þarf	  að	  fá	  samþykki	  frá	  stjúpforeldri,	  

þar	   á	  meðal	   stjúpföður.	   Ekki	   er	   þörf	   á	   samþykki	   frá	   kynforeldri	   barnsins	   sem	   ekki	   fer	  

með	  forsjá	  þess,	  standi	  sérstaklega	  á	  og	  talið	  sé	  að	  breytingin	  verði	  barninu	  til	  verulegs	  

hagræðis.	  	  

Í	  lögum	  nr.	  88/2008	  um	  meðferð	  sakamála	  er	  meðal	  annars	  vikið	  að	  sérreglum	  sem	  

gilda	  við	  skýrslutöku	  á	  vitnum	  í	  sakamáli.	  Í	  þeim	  segir	  að	  sé	  vitni	  nákominn	  sakborningi	  

ýmist	   vegna	   skyldleika	   eða	   tengsla	   getur	   vitni	   komist	   hjá	   því	   að	   svara	   sérstökum	  

spurningum	   í	   skýrslatöku	   hjá	   lögreglu	   og	   fyrir	   dómi,	   samanber	   65.	   gr.	   og	   117.	   gr.	  

laganna.	  Maki,	  skyldmenni	   í	  beinan	  legg,	  stjúpforeldri	  og	  stjúpbarn,	  tengdaforeldri	  eða	  

tengdabarn	  ákærða	  eru	  þeir	  aðilar	  sem	  þetta	  ákvæði	  snertir	  (Eiríkur	  Tómasson,	  2012).	  

Í	  201.	  gr.	  almennra	  hegningalaga	  nr.	  19/1940	  er	   fjallað	  um	  kynferðisbrot	  gagnvart	  

börnum.	  Þar	  segir	  að	  hver	  sem	  hefur	  samræði	  eða	  önnur	  kynferðismök	  við	  barn	  18	  ára	  

eða	   yngra,	   sem	   er	   kjörbarn	   hans,	   stjúpbarn,	   fósturbarn,	   sambúðarbarn	   eða	   tengt	  

viðkomandi	   þannig	   fjölskylduböndum	   í	   beinan	   legg	   eða	   barn	   sem	   honum	   hefur	   verið	  

treyst	  fyrir	  til	  kennslu	  eða	  uppeldis,	  skal	  sæta	  fangelsi	  allt	  að	  átta	  árum	  en	  allt	  að	  tólf	  ára	  

fangelsi	   	   sé	   barnið	   yngra	   en	   16	   ára.	   Í	   ákvæðinu	   er	   enginn	   greinarmunur	   gerður	   á	   því	  

hvort	  barn	  undir	  18	  ára	  sé	  barn	  geranda	  eða	  stjúpbarn.	  	  

7 Rannsóknir	  
Í	   þessum	   kafla	   verður	   fjallað	   um	   bæði	   rannsóknir	   er	   varða	   hlutverk	   stjúpfeðra	   og	   þá	  

þætti	  sem	  geta	  haft	  áhrif	  á	  það.	  Meirihluti	  þeirra	  rannsókna	  sem	  verða	  reifaðar	  í	  þessum	  

kafla	   eru	   erlendar	   þar	   sem	   fáar	   rannsóknir	   hafa	   verið	   framkvæmdar	   hér	   á	   landi	   á	  

viðfangsefni	  ritgerðarinnar.	  Fyrst	  verður	  fjallað	  um	  hlutverk	  stjúpfeðra	  og	  rannsóknir	  er	  

tengjast	  því.	  Því	  næst	  verður	  gert	  grein	  fyrir	  þeim	  þáttum	  sem	  flestar	  rannsóknir	  gefa	  til	  

kynna	  að	  gætu	  haft	  áhrif	  á	  hlutverk	  stjúpfeðra,	  sem	  eru;	  væntingar,	  kyn	  og	  aldur,	  tengsl	  

barns	  við	  föður,	  móðir	  barns,	  börn	  stjúpföðurs	  og	  tími.	  

7.1 Hlutverk	  	  
Þegar	   stjúpfaðir	   kemur	   inn	   í	   líf	   móður	   og	   barns/barna	   hennar	   þarf	   hann	   að	   aðlagast	  

þeim	  reglum	  og	  rútínum	  sem	  eru	  við	  gildi	  á	  heimilinu	  á	  sama	  tíma	  og	  hann	  þróar	  tengsl	  

við	  bæði	  nýja	  sambýliskonu	  sína	  og	  börn	  hennar.	  Stjúpfeður	  eiga	  gjarnan	   í	  erfiðleikum	  

með	   að	   skilgreina	   hlutverk	   sitt	   og	   stöðu	   innan	   fjölskyldunnar	   enda	   virðist	   töluvert	  

óljósara	  til	  hvers	  ætlast	  er	  af	  þeim	  en	  kynfeðrum	  barna.	  Þegar	  stjúpföður	  reynist	  erfitt	  

að	  átta	  sig	  á	  hlutverki	  sínu	  innan	  fjölskyldunnar	  getur	  það	  haft	  ýmsar	  afleiðingar.	  Til	  að	  

mynda	  getur	  honum	  reynst	  torvelt	  að	  átta	  sig	  á	  hversu	  mikinn	  þátt	  hann	  eigi	  að	  taka	  í	  

uppeldi	  og	  umönnun	  stjúpbarna	  sinna.	  Einnig	  hvort	  hann	  eigi	  að	  gera	  athugasemdir	  við	  

hegðun	  barnanna,	  segja	  þeim	  fyrir	  verkum	  er	  varða	  heimilisstörf	  eða	  eigi	  að	  taka	  þátt	  í	  

að	  styrkja	  þau	  fjárhagslega	   (Pryor,	  2008;	  Robertson,	  2008).	  Sýnt	  hefur	  verið	   fram	  á	  að	  

stjúpfeður	   séu	   iðurlega	   ánægðari	  með	   fjölskyldulífið	   því	   skýrara	   sem	  hlutverk	   hans	   er	  

innan	   stjúpfjölskyldunnar	   (Maddox,	   1975;	   Pryor,	   2008).	   Svo	   til	   þess	   geti	   orðið	   er	  

mikilvægt	  að	  bæði	  móðir	  og	  stjúpfaðir	  ræði	  saman	  um	  hvert	  hlutverk	  hans	  eigi	  að	  vera	  á	  

heimilinu,	  það	  skapar	  einnig	  góð	  uppeldisskilyrði	  fyrir	  börnin	  (Deal,	  2002).	  	  

Flestir	  fræðimenn	  sem	  hafa	  rannsakað	  stjúpfjölskyldur	  leggja	  áherslu	  á	  gildi	  þess	  að	  

stjúpforeldrar	   myndi	   vináttu	   og	   tengist	   stjúpbörnum	   sínum	   tilfinningalegum	   böndum	  

áður	   en	   þeir	   taka	   þátt	   í	   uppeldi	   þeirra.	   Það	   er	   mikilvægt	   vegna	   þess	   að	   við	  myndun	  

stjúpfjölskyldu	   ríkir	   ekki	   mikill	   stöðugleiki	   og	   þurfa	   fjölskyldumeðlimir	   tíma	   til	   að	  

kynnast,	   læra	  að	   treysta	  hvor	  öðrum	  og	   sýna	   fjölskyldunni	  hollustu.	   Þar	   af	   leiðandi	   ef	  

stjúpforeldrar	  fara	  strax	  í	  hlutverk	  foreldris	  gætu	  börn	  átt	   í	  erfiðleikum	  með	  að	  treysta	  

þeim	   í	   því	   hlutverki	   og	   sýnt	   þeim	   mótspyrnu	   (Erea-‐Weatherley,	   1996;	   Ganong	   o.fl.,	  

2011;	  Mills,	   1984;	  Visher	  og	  Visher,	   1990;	  Valgerður	  Halldórsdóttir,	   2012).	  Rannsóknir	  

hafa	  einnig	  sýnt	  fram	  á	  að	  við	  upphaf	  sambúðar	  séu	  stjúpfeður	  líklegri	  en	  stjúpmæður	  til	  

að	   fara	   í	   foreldrahlutverk	   í	   stjúpfjölskyldum	   (Ahrons	   og	   Wallisch,	   1987;	   Erea-‐

Weatherley,	   1996).	   Stjúpmæður	   eiga	   það	   frekar	   til	   að	   sinna	   heimilisverkum	   á	  meðan	  

stjúpfeður	  sjá	  meira	  um	  að	  afla	  tekna	  fyrir	  heimilið	  (Weaver	  og	  Coleman,	  2005).	  

Marsiglio	   (1992)	   rannsakaði	   hvernig	   stjúpfeður	   túlka	  hlutverk	   sitt.	  Hann	   spurði	   þá	  

hversu	  mikið	  þeir	  væru	  sammála	  ýmsum	  staðhæfingum	  er	  vörðuðu	  eðli	  þess	  hlutverks	  

er	   þeir	   gengdu	   í	   lífi	   stjúpbarna	   sinna.	  Niðurstöður	   rannsóknar	  Marsiglo	   sýndu	  að	  52%	  

stjúpfeðra	   væru	   ósammála	   því	   að	   erfiðara	   væri	   fyrir	   þá	   að	   elska	   stjúpbörn	   sín	   en	   sín	  

eigin.	  Jafnframt	  sögðu	  33%	  þeirra	  að	  þeir	  væru	  í	  hlutverki	  vinar	  gagnvart	  stjúpbarni	  sínu	  

frekar	   en	   sem	   faðir.	   Líkur	   á	   því	   að	  þeir	  myndu	   fara	   i	   hlutverk	   föðurs	   jukust	   ef	   annars	  

vegar	  þeirra	  eigin	  börn	  byggju	  einnig	  á	  heimilinu	  og	  hins	  vegar	  þegar	  þeir	  voru	  ánægðir	  

með	   maka	   sinn.	   Þeir	   stjúpfeður	   sem	   sögðust	   fara	   með	   hlutverk	   föðurs	   áttu	   í	   betri	  

tengslum	  við	  stjúpbörn	  sín	  en	  hinir	  (Robertson,	  2008).	  	  

Rannsókn	  sem	  framkvæmd	  var	  af	  Fine	  og	  samstarfsfélögum	  (1998)	  sýndi	  fram	  á	  að	  

40%	  stjúpbarna	  á	  aldrinum	  tíu	  til	  nítján	  ára	  vildu	  að	  stjúpforeldri	  þeirra	  væri	  þeim	  sem	  

vinur	   á	  meðan	  29%	  vildu	   að	  þau	   væru	  þeim	   sem	   foreldri.	   Rannsókn	  Dunn	  og	  Deater-‐

Deckard	   (2001)	   sýndi	   fram	   á	   andstæðar	   niðurstöður.	   Hann	   skoðaði	   viðhorf	   barna	   á	  

aldrinum	  sjö	  til	  fimmtán	  ára	  á	  hvaða	  hlutverk	  þeim	  fyndist	  að	  stjúpforeldri	  ætti	  að	  hafa	  í	  

lífi	   þeirra.	   Um	   54%	   sögðu	   að	   hið	   fullkomna	   hlutverk	   stjúpforeldris	   ætti	   að	   vera	   sem	  

foreldri,	  19%	  sem	  vinur,	  18%	  sem	  bæði	  vinur	  og	  foreldri	  og	  10%	  hvorki	  vinur	  né	  foreldri.	  

Það	   gefur	   til	   kynna	   að	   meirihluti	   stjúpbarna	   í	   þessari	   rannsókn	   vildi	   að	   stjúpforeldri	  

myndi	   fara	   með	   hlutverk	   foreldris.	   Möguleg	   ástæða	   fyrir	   þeim	   mun	   sem	   er	   á	  

ofangreindum	   niðurstöðum	   eru	   að	   því	   yngri	   sem	   börn	   eru,	   því	   auðveldara	   er	   fyrir	  

stjúpforeldra	  að	  vera	  foreldri,	  sérstaklega	  þegar	  þeir	  koma	  inn	  í	  líf	  þeirra	  þegar	  þau	  eru	  

ung,	   eins	   og	   flestir	   rannsakendur	   og	   meðferðaraðilar	   vilja	   halda	   fram	   (Bray,	   1999;	  

Hetherington	  og	  Jodl,	  1994).	  	  

7.2 Áhrifaþættir	  

Þar	   sem	   stjúpfjölskyldur	   eru	   margvíslegar	   að	   gerð	   og	   geta	   myndast	   við	   alls	   kyns	  

aðstæður	  á	  öllum	  æviskeiðum	  fólks	  (Valgerður	  Halldórsdóttir,	  2012)	  gefur	  auga	  leið	  að	  

mismunandi	   er	   hvaða	   hlutverk	   stjúpfeður	   gegna	   gagnvart	   stjúpbörnum	   sínum.	   Ýmsir	  

þættir	   geta	   haft	   áhrif	   á	   hvernig	   stjúpfeður	   finna	   sig	   í	   nýju	   hlutverki	   innan	  

stjúpfjölskyldunnar	   (Amato,	  1993).	  Til	  að	  öðlast	  betri	  hugmynd	  um	  hlutverk	  stjúpfeðra	  

verður	   fjallað	   um	   þá	   þætti	   sem	   rannsóknir	   hafa	   leitt	   í	   ljós	   að	   hafa	   áhrif	   á	   hlutverk	  

stjúpfeðra.	  	  

7.2.1 Væntingar	  

Skortur	  er	  á	  samfélagslegum	  viðmiðunarreglum	  um	  hvert	  hlutverk	  stjúpforelda	  eigi	  að	  

vera	  sem	  setur	  spennu	  á	   fjölskylduheildina	   (Valgerður	  Halldórsdóttir,	  2012).	  Mikilvægt	  

er	   að	   meðlimir	   stjúpfjölskyldu	   hafi	   raunhæfar	   væntingar	   til	   fjölskyldunnar,	   séu	  

meðvitaðir	   um	   að	   það	   gæti	   tekið	   nokkur	   ár	   fyrir	   fjölskylduna	   að	   aðlagast	   og	   fagna	  

hverjum	  árangri	   sem	  næst	   í	  því	   ferli	   (Valgerður	  Halldórsdóttir,	  2012;	  Visher	  og	  Visher,	  

1988).	  	  

Til	  að	  hægt	  sé	  að	  minnka	  óvissuna	  sem	  ríkir	  um	  hlutverk	  stjúpföður	  er	  upplagt	  að	  

meðlimir	   stjúpfjölskyldunnar	   ræði	   saman	  um	  þær	   væntingar	  og	   skoðanir	   sem	  hver	  og	  

einn	  hefur	   á	   hlutverki	   stjúpföðursins.	  Hafi	   stjúpfjölskylda	   ekki	   komist	   að	   samkomulagi	  

um	  hvert	  hlutverk	  stjúpforeldris	  eigi	  að	  vera	  er	  líklegra	  að	  það	  fari	  að	  vefjast	  fyrir	  þeim.	  

Til	  að	  mynda	  ef	  móðir	  sem	  ekki	  væri	  búin	  að	  tilgreina	  stjúpföður	  væntingar	  sínar	  til	  hans	  

myndi	  vilja	  að	  hann	  tæki	  þátt	  í	  uppeldi	  barna	  sinna,	  gæti	  henni	  fundist	  hann	  afskipta-‐	  og	  

áhugalaus	   gagnvart	   börnum	   sínum	   myndi	   hann	   ekki	   uppfylla	   þær	   kröfur	   (Valgerður	  

Halldórsdóttir,	  2012).	  	  

Algengt	  virðist	  vera	  að	  fólk	  vænti	  þess	  að	  góð	  og	  náin	  stjúptengsl	  myndist	  sjálfkrafa	  

og	  án	  nokkurar	   fyrirhafnar	   (Visher	  og	  Visher,	  1996).	  Þær	  kröfur	  að	  stjúpforeldri	  upplifi	  

ást	  og	  kærleika	  tafarlaust	  við	  fyrstu	  kynni	  á	  stjúpbörnum	  sínum	  getur	  leitt	  til	  þess	  að	  það	  

upplifi	  samviskubit,	  séu	  þessar	  tilfinningar	  ekki	  til	  staðar	  hjá	  þeim.	  Í	  kjölfarið	  afneitir	  það	  

þeirri	   staðreynd	   og	   reynir	   um	  of	   að	   vera	   í	   hlutverki	   foreldris	   gagnvart	   nýja	   stjúpbarni	  

sínu,	  í	  stað	  þess	  að	  leyfa	  tengslum	  að	  þróast	  á	  þeim	  hraða	  sem	  hentar	  barninu	  (Garlach,	  

2001).	   Þegar	   ekki	   er	   ætlast	   til	   að	   stjúpfeður	   gangi	   stjúpbörnum	   sínum	   í	   föðurstað	   í	  

upphafi	   virðist	   stjúpfjölskyldunni	   vegna	   betur	   og	   almenn	   ánægja	  með	   aðstæður	  meiri	  

(Bray	  og	  Berger,	  1993).	  	  

	   Bray,	   Berger	   og	   Boethel	   (1994)	   rannsökuðu	   hvaða	   væntingar	   væru	   til	  

stjúpforelda.	  	  Í	  ljós	  kom	  að	  algengt	  var	  að	  fólk	  myndi	  ætlast	  til	  þess	  að	  stjúpfeður	  myndu	  

einungis	   styðja	   móður	   barnanna	   og	   sýna	   börnunum	   vinsemd	   en	   ekki	   sjá	   um	   uppeldi	  

þeirra	   (Robertson,	   2008).	   Þá	   var	   sérstaklega	   bent	   á	   að	   það	   væri	  mikilvægt	   fyrstu	   sex	  

mánuðina	   eftir	   að	   stjúpfjölskylda	   myndast.	   Eftir	   um	   tvö	   og	   hálft	   ár	   myndu	   margir	  

stjúpfeður	  finna	  fyrir	  aukinni	  kröfu	  að	  taka	  þátt	  í	  að	  ala	  börnin	  upp,	  sérstaklega	  ef	  þau	  

voru	  ung	  (Bray	  o.fl.,	  1994).	  	  

7.2.2 Kyn	  og	  aldur	  
Hlutverk	   stjúpfeðra	   getur	   orðið	   fyrir	   áhrifum	   frá	   kyni	   stjúpbarnsins.	   Rannsókn	  

Hetherington,	   sem	   og	   fjölmargar	   aðrar	   hafa	   leitt	   í	   ljós	   að	   stjúpfeður	   væru	   oftar	  með	  

sterkari	   tengsl	  gagnvart	  stjúpbarni	  sínu	  væri	  það	  karlkyns	  (Funder,	  1996;	  Hetherington	  

og	  fl.,	  1998).	  Samband	  þeirra	  við	  stúlkur	  er	  líklegra	  til	  að	  vera	  tilfinningalega	  fjarlægara	  

(Clingempeel	  o.fl.,	  1984;	  Hetherington	  og	  Jodl,	  1994).	  Ástæður	  sem	  kunna	  að	   liggja	  að	  

baki	   þess,	   gætu	   verið	   að	   stjúpfeður	   gætu	   eytt	  meiri	   tíma	  með	   stjúpsynum	   sínum	  þar	  

sem	  þeir	  eiga	  fleiri	  sameiginleg	  áhugamál	  en	  stjúpdætur	  þeirra.	  Jákvæð	  stjúptengsl	  gætu	  

orðið	   til	   þess	   að	   stjúpbörn	   yrðu	   viljugri	   til	   að	   sætta	   sig	   við	   að	   stjúpfaðir	   þeirra	   væri	   í	  

hlutverki	  föður	  gagnvart	  þeim	  (Hetherington	  og	  fl.,	  1998)	  

Rannsóknir	   sem	  gerðar	  hafa	   verið	   á	   tengslum	   stjúpföðurs	  og	   stjúpbarns	  hafa	   sýnt	  

fram	  á	  að	  aldur,	  sé	  önnur	  breyta	  sem	  gæti	  haft	  mikið	  að	  segja	  í	  þeim	  efnum	  (Robertson,	  

2008).	   	   Auðveldara	   virðist	   fyrir	   barn	   að	   tengjast	   stjúpforeldri	   sínu	   heldur	   en	   táninga	  

(Dunn,	  2002).	  Unglingar	  eru	   líklegri	  til	  að	  sýna	  stjúpfeðrum	  sínum	  andstöðu	  sem	  getur	  

hindrað	   að	   þeir	   geti	   myndað	   góð	   tengsl	   á	   milli	   þeirra	   (Coltrane	   o.fl.,	   2008).	   Flestar	  

rannsóknir	  gefa	  til	  kynna	  að	  stjúpforeldrar	  séu	  líklegri	  til	  að	  ganga	  vel	  í	  foreldra	  hlutverki	  

ef	  þeir	  taka	  við	  foreldraábyrgð	  þegar	  stjúpbörn	  þeirra	  eru	  ung	  (Bray	  og	  Kelly,1999;	  Dunn	  

og	   fl.,	   2000;	   Hetherington	   og	   Jodl,	   1994;	   Pasley	   og	   Healow,	   1987).	   Það	   gæti	   verið	  

auðveldara	   fyrir	   stjúpbörn	   að	   sætta	   sig	   við	   stjúpforeldri	   sitt	   sem	   uppalanda	   því	   yngri	  

sem	  þau	  voru	  þegar	  stjúpforeldri	  kemur	  inn	  í	  heimilislífið	  (Rosin,	  1987;	  Visher	  og	  Visher,	  

2003).	  	  

Hetherington	   og	   samstarfsmenn	   (1982)	   sýndu	   fram	   á	   að	   erfiðasti	   aldrinn	   fyrir	  

stjúpforeldri	  að	  koma	  inn	  á	  heimili	  er	  þegar	  stjúpbarn	  er	  á	  aldrinum	  tíu	  til	  fimmtán	  ára.	  

Stjúpfjölskyldur	  sem	  innihalda	  stjúpbörn	  á	  þessum	  aldri	  virðast	  eiga	  í	  meiri	  erfiðleikum	  

með	  tengslin	  á	  mili	  stjúpforeldris	  og	  barnanna	  sambandið	  og	  stjúpforeldrar	  virðast	  vera	  

minna	   í	   hlutverki	   foreldris.	   Þetta	   ber	   saman	   við	   rannsókn	   Hetherington	   sem	   segir	   að	  

tíminn	  hafi	  einnig	  áhrif,	  það	  er,	  því	   lengur	  sem	  barn	  hefur	  búið	  með	  stjúpföður	  og	  því	  

fyrr	  sem	  hann	  kemur	  inn	  í	  líf	  þess	  því	  líklegra	  er	  að	  stjúpfeður	  og	  stjúpbarn	  myndi	  sterk	  

tengsl	  (Hetherington,	  1993).	  

7.2.3 Tengsl	  barns	  við	  kynföður	  	  	  
Margir	  telja	  að	  erfitt	  sé	  fyrir	  börn	  að	  viðhalda	  sterkum	  tengslum	  við	  bæði	  kynföður	  sinn	  

og	  stjúpföður	   í	  einu.	  Ýmsar	  ástæður	  gætu	  legið	  fyrir	  því,	   í	   fyrsta	   lagi	  gæti	  þeim	  fundist	  

feður	   sínir	  hafa	   truflandi	   áhrif	   á	  nýju	   stjúpfjölskylduna.	   Í	   öðru	   lagi	   gætu	  börn	  upplifað	  

erfiðleika	  með	   að	   treysta	   nýja	   stjúpföður	   sínum	   og	   því	   minna	   viljug	   til	   að	   samþykkja	  

viðurvist	   hans.	   Í	   þriðja	   lagi,	   gæti	   stjúpfaðirinn	   fundið	   litla	   þörf	   fyrir	   að	   ganga	   inn	   í	  

hlutverk	   föðurs	   gagnvart	   barninu	   þegar	   það	   er	   í	  miklum	   samskiptum	  og	   tengslum	   við	  

föður	  sinn	  (Dunn	  o.fl.,	  2004;	  MacDonald	  og	  DeMaris,	  2002).	  

Flestar	  rannsóknir	  leiða	  í	  ljós	  að	  börn	  hagnist	  af	  því	  að	  vera	  í	  sterkum	  tengslum	  við	  

bæði	   stjúpforeldri	   og	   foreldri	   sem	   það	   býr	   ekki	   hjá.	   Börn	   eiga	   auðveldara	   með	   að	  

aðlagast	  aðstæðum	  þegar	  þau	  eiga	  í	  nánum	  samböndum	  við	  bæði	  stjúpföður	  og	  föður	  

sinn	   (Berg,	   2003;	   Falci,	   2006;	   King,	   2006;	   White	   og	   Gilbreth,	   2001).	   Sem	   dæmi	   fann	  

Funder	  (1996)	  að	  börn	  hefðu	  tilhneigingu	  til	  að	  annað	  hvort	  eiga	  í	  sterkum	  tengslum	  við	  

bæði	  föður	  sinn	  og	  stjúpföður	  eða	  litlum	  við	  báða.	  Þetta	  styður	  skoðun	  margra	  að	  börn	  

geta	  átt	  sterk	  tengsl	  og	  verið	  í	  góðum	  samskiptum	  við	  marga	  foreldra	  (Pryor,	  2004;	  Pryor	  

og	  Rodgers,	  2001;	  White	  og	  Gilbreth,	  2001).	  	  

Samband	   barns	   við	   líffræðilegan	   föður	   sinn	   getur	   haft	   áhrif	   á	   samband	   þess	   við	  

stjúpföður,	   barnið	   gæti	   túlkað	   hlutverk	   stjúpföðursins	   öðruvísi.	   Þegar	   faðir	   barns	   er	   í	  

góðu	   sambandi	   við	   það	   og	   sinnir	   foreldra	   skildum	   sínum	   eru	   börn	   ólíklegri	   til	   að	  

samþykkja	   stjúpföður	   (Giles-‐Sims	   og	   Crosbie	   Burnett,	   1989;	   Macdonald	   og	   Demaris,	  

2002).	  	  

7.2.4 Móðir	  barns	  	  

Fjölmargar	  rannsóknir	  hafa	   leitt	   í	   ljós	  að	   jákvæð	  fylgni	  sé	  á	  milli	  gæða	  sambands	   	  milli	  

móður	  og	  stjúpföðurs	  og	  sambands	  foreldris	  og	  barns	  (Erel	  og	  Burman,	  1995).	  Þannig	  að	  

þeir	   foreldrar	   sem	   eiga	   í	   góðu	   sambandi	   eru	   betur	   til	   þess	   fallnir	   til	   að	   svara	   þörfum	  

barna	   sinna.	   Í	   stjúpfjölskyldu	  gæti	  þetta	   lýst	   sér	   í	  því	  að	  þegar	  gott	   samband	  er	  á	  mili	  

móður	  og	   stjúpföður,	   er	   líklegra	   að	  hún	   stuðli	   að	   stjúpfaðirinn	  og	  barn	  hennar	  myndi	  

náið	   samand	   á	   milli	   sín	   og	   aðstoði	   barn	   við	   að	   sætta	   sig	   við	   stjúpföður	   sinn	  

(Hetherington	  og	  Kelly,	  2002).	  Þetta	  ber	  saman	  við	  það	  sem	  rannsóknir	  Marsiglio	  (2004)	  

hafa	   leitt	   í	   ljós,	   sem	   er	   að	   mæður	   spili	   mikilvægt	   hlutverk	   í	   að	   mynda	   hlutverk	  

stjúpföðursins.	   Þær	   gæti	   haft	   tvenns	   konar	   áhrif,	   annars	   vegar	   með	   því	   að	   hvetja	   til	  

samskipta	  á	  mili	  stjúpföðurs	  og	  barna	  eða	  takmarka	  aðgang	  hans	  að	  börnum	  sínum	  hins	  

vegar.	  	  

Það	   getur	  haft	   skaðleg	   áhrif	   á	   fjölskyldukerfið	  þegar	  móðir	   getur	  haft	   óraunhæfar	  

væntingar	   til	   maka	   síns,	   sem	   er	   orðin	   stjúpfaðir	   barna	   hennar.	   Við	   myndun	  

stjúpfjölskyldunnar	  vilja	  margar	  mæður	  ekki	  deila	  foreldra	  hlutverkinu	  með	  maka	  sínum,	  

þannig	   hún	   ein	   ætti	   að	   sjá	   um	   að	   aga	   börnin.	   Samhliða	   þeim	   kröfum	   er	   algengt	   að	  

mæður	   vilji	   að	   stjúpfjölskyldur	   þeirra	   starfi	   líkt	   og	   venjuleg	   fjölskylda	   frá	   upphafi	   sem	  

stangast	  þvert	  á	  við	  fyrrnefndar	  væntingar	  (Weaver	  og	  Coleman,	  2010).	  	  

Eftir	  skilnað	  foreldra	  gegna	  börn	  gjarna	  stærra	  hlutverki	  í	  lífi	  móður	  sinnar	  en	  áður,	  

sér	   í	   lagi	  vegna	  þess	  að	  þau	  taka	  við	  vissu	  hlutverki	  sem	  faðir	  þeirra	  gengdi	  áður.	  Með	  

tilkomu	  stjúpföðurs	  inn	  í	  fjölskylduna,	  gæti	  þetta	  barn	  fundið	  samkeppni	  frá	  honum	  og	  

farið	   í	   sitt	   gamla	   hlutverk	   sem	   barn	   aftur.	   Barnið	   gæti	   því	   orðið	   afbrýðisamt	   út	   í	  

stjúpföður	   sinn	   og	   reynt	   að	   eyðileggja	   samband	   móður	   sinnar	   við	   nýja	   mann	   sinn	   í	  

tilraun	  til	  að	  endurheimta	  gamla	  hlutverk	  sitt	  (Bornstein	  o.fl.,	  2015).	  	  

Þrátt	   fyrir	  að	  mæður	  ætlist	  til	  þess	  að	  maki	  sinn	  tengist	  börnum	  sínum	  líkt	  og	  þau	  

væru	  hans	  eigin,	  er	  algengt	  að	  þær	  vilji	  samt	  sem	  áður	  ekki	  deila	  uppeldi	  barnanna	  að	  

fullu	  með	   honum	   (Fine	   og	   Kurdek,	   1994;	   Fine	   o.fl.,	   1997;	   Giles-‐Sims,	   1983;	  Marsiglio,	  

1992).	  

7.2.5 Börn	  stjúpfjöðurs	  
Flest	  pör	  í	  stjúpfjölskyldu	  munu	  á	  endanum	  eignast	  sitt	  eigið	  barn,	  sem	  gæti	  haft	  áhrif	  á	  

hlutverk	   stjúpföðursins	   (Stewart,	   2005).	   Þannig	   að	   á	   sama	   tíma	   og	   stjúpfaðirinn	  

viðheldur	   sinni	   stöðu	  og	  hlutverki	  gagnvart	   stjúpbarni	   sínu	  þarf	  hann	  að	   finna	  sig	   sem	  

foreldri	  gagnvart	  sínu	  eigin	  barni.	  Það	  getur	  orðið	  til	  þess	  að	  hlutverk	  þeirra	  sem	  foreldri	  

í	   lífi	  stjúpbarnsins	  eykst	   	  og	  aðlagist	  þeirri	  stöðu	  auðveldar	  (Ambert,	  1986;	  Hofferth	  og	  

Anderson,	   2001;	   White	   o.fl.,	   1985).	   Að	   gegna	   bæði	   hlutverki	   sem	   kynforeldri	   og	  

stjúpforeldri	   á	   sama	   tíma	   gæti	   orðið	   til	   þess	   að	   óvissa	   hlutverka	   stjúpforeldra	   gæti	  

minnkað	   og	   skuldbinding	   til	   stjúpbarna	   orðið	   meiri	   (Stewart,	   2005).	   Hálfsystkini	   geta	  

sameinað	  meðlimi	  stjúpfjölskyldunnar	  og	  bætt	  sambönd	   innan	  hennar,	  þar	  sem	  að	  nú	  

eiga	  allir	  fjölskyldumeðlimir	  sameiginlegan	  blóðskyldan	  ættingja	  (Stewart,	  2005).	  	  

Hins	   vegar	   eru	   rannsóknir	   sem	   leiða	  hið	   andstæða	   í	   ljós	  og	   segja	   að	   stjúpbörn	   fái	  

minni	   athygli	   frá	   stjúpforeldri	   sínu	   eftir	   að	   hann	   eignist	   sitt	   eigið	   barn	   þar	   sem	   það	  

verður	   í	  meiri	  uppáhaldi	  hjá	  honum	  (Flinn,	  1988;	  Lightcap	  o.fl.,	  1982;	  Popenoe,	  1994).	  

Það	   ber	   saman	   við	   niðurstöður	   rannsókna	   sem	   hafa	   sýnt	   fram	   á	   að	   foreldrar	   séu	  

almennt	  í	  jákvæðari	  tengslum	  við	  sameiginlegt	  barn	  en	  annað	  þeirra	  á	  úr	  fyrra	  sambandi	  

(Valgerður	  Halldórsdóttir,	  2012).	  Þegar	  foreldrar	  í	  stjúpfjölskyldu	  eiga	  báðir	  börn	  úr	  fyrra	  

sambandi	   er	   talið	   erfiðara	   fyrir	   börnin	   að	   aðlagast	   fjölskyldulífinu	   og	   tengjast	  

stjúpforeldri	  sínu	  heldur	  en	  þegar	  aðeins	  annað	  foreldrið	  átti	  börn	  fyrir	  (Dunn,	  2002).	  	  

7.2.6 Tími	  

Flestar	   rannsóknir	   sýna	   fram	   á	   að	   hlutverk	   stjúpforeldra	   og	   sambönd	   þeirra	   við	  

fjölskyldumeðlimi	   þróast	   með	   tíð	   og	   tíma.	   Því	   meiri	   tíma	   sem	   fjölskyldan	   hefur	   eytt	  

saman	  því	   sterkari	   verða	   tengslin	   (Furstenberg	  o.fl.,	   1987;	  Ganong	  og	  Coleman,	  1992;	  

Papernow,	  1988;	  Stern,	  1978).	  Rannsóknir	  hafa	  sýnt	  fram	  á	  að	  því	  lengri	  tími	  sem	  liðinn	  

er	   frá	   því	   að	  barn	  bjó	  með	   föður	   sínum,	   því	   líklegra	   er	   að	  það	  myndi	   sterk	   tengsl	   við	  

stjúpföður	  sinn.	  Einnig	  því	   lengur	  sem	  barn	  hefur	  búið	  með	  stjúpföður	  og	  því	   fyrr	  sem	  

hann	   kom	   inn	   í	   líf	   þess	   því	   líklegra	   er	   að	   stjúpfeður	   og	   stjúpbarn	  myndi	   sterk	   tengsl	  

(Hetherington,	  1993).	  	  

Rannsóknir	   hafa	   leitt	   í	   ljós	   að	   fjöldi	   tíma	   sem	   varið	   er	   í	   atvinnu	   hefur	   áhrif	   á	  

tímafjölda	   sem	   fólk	  eyðir	  með	  börnum	  sínum	   (Aldous	  og	   fl.,1997).	  Þetta	  gæti	   gefið	   til	  

kynna	   að	   stjúpfeður	   sem	   vinna	   minna	   en	   hitt	   foreldrið	   gætu	   eytt	   meiri	   tíma	   með	  

börnunum	  og	  farið	  í	  meira	  foreldrahlutverk	  gagnvart	  þeim.	  	   	  	  

8 Félagsráðgjöf	  	  
Félagsráðgjöf	   er	   þverfagleg	   fræðigrein	   sem	   teygir	   anga	   sína	   í	   margar	   greinar,	   til	   að	  

mynda	   úr	   félagsfræði,	   sálfræði,	   lögfræði,	   mannfræði	   og	   stjórnmálafræði.	   Fagið	   hefur	  

það	   að	   markmiði	   að	   annars	   vegar	   vinna	   að	   lausn	   bæði	   félagslegra	   og	   persónulegra	  

vandamála	  og	  hins	  vegar	  koma	  í	  veg	  fyrir	  félagslegt	  ranglæti.	  Undirstaða	  þess	  er	  að	  bera	  

virðingu	  fyrir	  manngildi	  og	  sérstöðu	  hvers	  einstaklings	  ásamt	  þvi	  hafa	  trú	  á	  hæfni	  hans	  

til	   að	   geta	   nýtt	   hæfileika	   sína	   til	   fulls	   (Félagsráðgjafarfélag	   Íslands,	   e.d.;	   Mullen	   og	  

Shuluk,	  2011).	  	  

Í	  þessum	  kafla	  verður	  í	  fyrsta	  lagi	  fjallað	  um	  siðareglur	  sem	  félagsráðgjafa	  þurfa	  að	  

fylgja	   í	   starfi	   sínu.	   Í	   öðru	   lagi	   verður	   skoðað	   grundvallarhugtak	   félagsráðgjafarinnar,	  

heildarsýn	   (Sigrún	   Júlíusdóttir,	   2006)	   og	   að	   lokum	   verður	   farið	   yfir	   hvernig	  

félagsráðgjafar	  geta	  nýst	  stjúpfjölskyldum.	  	  

8.1 Starf	  félagsráðgjafa	  
Flestar	   fagstéttir	   sem	   leggja	   áherslu	   á	   fagmennsku	   hafa	  mótað	   svokallaðar	   siðareglur	  

sem	  þær	   fylgja	   (Nanna	  K.	   Sigurðardóttir,	   1991).	  Árið	  1997	  ákvað	   stéttarfélag	   íslenskra	  

félagsráðgjafa	  að	  gera	  slíkt	  hið	  sama	  til	  þess	  að	  gæta	  þess	  að	  félagsráðgjafar	  færu	  eftir	  

fyllstu	  kröfum	  er	  varða	  siðgæði	  í	  starfi	  sínu.	  Um	  ræðir	  vissan	  sáttmála	  fagstéttarinar	  er	  

varða	   fagmennsku	   í	   starfi	   sínu	   við	   skjólstæðinga	   og	   samfélagið	   í	   heild.	   (Ása	   F.	  

Þorgeirsdóttir	  o.fl.,	  2008).	  Þær	   leggja	  áherslu	  á	  að	   félagsráðgjafinn	  sé	   í	   starfi	   sínu	   laus	  

við	   manngreiningarálit	   og	   virði	   réttindi	   hverrar	   manneskju.	   Hann	   kemur	   fram	   við	  

skjólstæðing	   af	   heiðarleika,	   virðingu	   og	   sækist	   eftir	   að	   koma	   upp	   gagnkvæmt	   traust.	  

Félagsráðgjafinn	  fræðir	  skjólstæðing	  sinn	  um	  hans	  réttindi	  og	  skyldur,	  einnig	  um	  úrræði	  

og	  hjálparmöguleika	  sem	  í	  boði	  eru.	  Mikilvægt	  er	  að	  félagsráðgjafinn	  virðir	  og	  verjir	  rétt	  

hvers	  og	  eins	  til	  einkalífs	  og	  sjálfsákvörðunarréttar,	  að	  þeim	  mörkum	  að	  það	  skaði	  ekki	  

aðra	  (Félagsráðgjafafélag	  Íslands,	  e.d.).	  

Félagsráðgjafar	   beita	   í	   starfi	   sínu	   ýmsum	   aðferðum	   sem	   byggðar	   eru	   á	  

kenningarlegum	   sjónarhornum	   (Vigdís	   Jónsdóttir,	   2006).	   Þeir	   vinna	   ýmist	   með	  

einstkalingum	   eða	   hópum,	   leggja	   ávallt	   áherslu	   á	   gildi	   fjölskyldunnar	   og	   nálgast	   öll	  

viðgangsefni	   sín	   út	   frá	   heildarsýn.	   Hugmyndafræðin	   um	   heildarsýn	   fjallar	   um	   að	  

einstaklingurinn	  sé	  margbreytilegur	  og	  sérstakur.	  	  Litið	  er	  á	  aðstæður	  hans	  út	  frá	  öllum	  

hliðum	  í	  samhengi	  við	  umhverfi,	  fjölskyldu,	  vini,	  vinnufélaga	  og	  samfélagið	  í	  heild	  sinni.	  

Einnig	   er	   mikilvægt	   fyrir	   félagsráðgjafann	   að	   hjálpa	   skjólstæðingum	   sínum	   til	  

sjálfshálpar.	  Hann	  reynir	  að	  auki	  að	  valdefla	  einstaklinga,	  sem	  á	  við	  að	  þeir	  gera	  sér	  grein	  

fyrir	  vandamálum	  sínum	  sjálfir	  og	   finna	  hugsanlegar	   lausnir	  við	  þeim	  (Farley,	  Smith	  og	  

Boyle,	  2006;	  Lára	  Björnsdóttir,	  2006).	  	  

8.2 Aðkoma	  félagráðgjafa	  að	  stjúpfjölskyldum	  

Þegar	  félagsráðgjafi	  vinnur	  með	  stjúpfjölskyldu	  þarf	  að	  hann	  að	  vera	  meðvitaður	  um	  að	  

þær	  séu	  ólíkar	  hefðbundnum	  kjarnafjölskyldum.	  Einnig	  þarf	  hann	  að	  skilja	  að	  samskipti	  

geta	   verið	   flókin	   innan	   fjölskyldunnar.	   Félagsráðgjafinn	   upplýsir	   skjólstæðinga	   sína	   að	  

eðlilegt	  sé	  að	  lenda	  í	  vandræðum	  þegar	  stjúpfjölskyldan	  er	  að	  myndast.	  Það	  getur	  orðið	  

til	  þess	  að	  fjölskyldumeðlimirnir	  finni	  fyrir	  miklum	  létti.	  Til	  að	  skýra	  ábyrgðarhlutverk	  og	  

fá	  betri	  reglu	  inn	  á	  heimilið	  er	  gott	  að	  segja	  foreldrunum	  að	  sleppa	  takinu	  á	  því	  sem	  þeir	  

hafa	  enga	  stjórn	  á	  (Visher	  og	  Visher,	  1996).	  	  Margir	  meðferðaraðilar	  mæla	  með	  því	  að	  fá	  

fjölskyldumeðlimi	  til	  að	  horfa	  á	  aðstæður	  sínar	  út	  frá	  fjölskyldukerfiskenningum	  (Visher	  

og	  Visher,	  1988).	  Þá	   fara	  þeir	  að	  gera	  sér	  grein	   fyrir	  að	  þeir	  eru	  hvor	  öðrum	  háðir,	  þá	  

verða	  þeir	  líklegri	  til	  að	  skilja	  að	  þarfir,	  tilfinningar	  og	  hegðun	  hvers	  og	  eins	  hefur	  áhrif	  á	  

allt	   fjölskyldukerfið.	   Í	   kjölfarið	   er	   líklegra	   að	   þeir	   séu	   til	   í	   að	   sjá	   sjónarhorn	   annara	  

fjölskyldumeðlima	   (Pasley	   o.fl.,	   1996).	   Algengt	   er	   að	   félagsráðgjafar	   veiti	  

stjúpfjölskyldum	   fjölskyldumeðferð,	   þar	   sem	   reynt	   er	   að	   valdefla	   fjölskylduna	   og	  

aðstoða	  við	  að	  gera	  sér	  grein	  fyrir	  vandamálum	  sínum.	  Meginatriði	  í	  fjölskyldumeðferð	  

er	  að	  vandamál	  fjölskyldumeðlima	  hafa	  gagnkvæm	  áhrif	  og	  því	  ætti	  að	  leysa	  málin	  með	  

samráði	  og	  samvinnu	  við	  fjölskylduna	  (Rivett	  og	  Street,	  2009).	  

Ástæður	  sem	  geta	  legið	  að	  baki	  þess	  að	  stjúpfjölskyldur	  ákveða	  að	  leita	  sér	  einhvers	  

konar	   meðferð	   eru	   ýmislegar.	   Til	   að	   mynda	   þegar	   tilfinningaleg	   togstreita	   er	   mikil,	  

samlögun	   fjölskyldunnar	   ekki	   í	   sjónmáli	   og	   ef	   mikil	   streita	   ríkir	   innan	   fjölskyldunnar.	  

Einnig	   vegna	   flókinnar	   uppbyggingar	   fjölskyldunnar	   sem	   gæti	   orsakast	   vegna	   hversu	  

óljóst	  hlutverk	   stjúpforeldris	  er	   (Pasley	  o.fl.,	  1996).	  Félagsráðgjafinn	  Sigrún	   Júlíusdóttir	  

(2008)	  rannsakaði	  viðhorf,	  samskipti	  og	  reynslu	  foreldra	  af	  búsetu	  og	  umgengni	  eftir	  að	  

sameiginleg	   forsjá	   varð	   meginreglan	   við	   skilnað.	   Spurði	   hún	   hvort	   fólk	   fyndist	   þörf	   á	  

sértækri	  ráðgjöf	  og	  fræðslu	  innan	  opinberrar	  þjónustu	  um	  málefni	  stjúpfjölskyldna.	  Um	  

79	  prósent	  töldu	  mikla	  eða	  nokkra	  þörf	  væri	  á	  slíkri	  þjónustu.	  	  

9 Samantekt	  og	  umræður	  
Stjúpfjölskyldur	   eru	   algengt	   fjölskylduform	   í	   nútíma	   samfélagi.	   Talað	   er	   um	  

stjúpfjölskyldu	  þegar	  annar	  eða	  báðir	  aðilar	  sem	  til	  hennar	  stofna	  eiga	  barn	  með	  öðrum	  

aðilum.	  Hlutverk	  stjúpföður	  hefur	  að	  vissu	   leyti	  verið	  skilgreint	  af	   Íslenskri	  orðabók	  en	  

samkvæmt	   henni	   er	   stjúpfaðir	   maður	   sem	   ýmist	   er	   kvæntur	   eða	   er	   sambýlismaður	  

móður	   barns	   og	   kemur	   því	   í	   föðurstað.	   Það	   má	   deila	   um	   hvort	   þessi	   skýring	   megi	  

yfirfæra	   á	   raunveruleikann	   þar	   sem	  mismunandi	   er	   hvaða	   hlutverki	   stjúpfeður	   gegna	  

gagnvart	   stjúpbörnum	   sínum.	   Algengt	   er	   að	   stjúpfjölskyldur	  myndist	   eftir	   skilnað	   eða	  

eftir	   að	   börn	   hafa	   fæðst	   utan	   hjúskapar	   eða	   sambúðar	   foreldra.	   Því	   eiga	   stjúpbörn	  

gjarnan	  tvö	  pör	  af	  foreldrum	  sem	  flækir	  stöðu	  stjúpfeðra	  innan	  fjölskyldukerfisins.	  	  

Undanfarin	  ár	  hefur	  færst	  í	  aukanna	  að	  stjúpfeður	  ættleiði	  stjúpbörn	  sín	  og	  með	  því	  

verða	  til	  ný	   lagaleg	  tengsl	  á	  milli	  þeirra.	  Meirihluti	  ættleiðinga	  af	  þessu	  tagi	  hafa	  verið	  

gerðar	   þegar	   stjúpbarn	   hefur	   náð	   20	   ára	   aldri.	   Kjósi	   stjúpfaðir	   ekki	   þennan	   kost	   telst	  

stjúpbarn	  ekki	  til	   lögerfingja	  hans	  þegar	  hann	  fellur	  frá.	  Það	  getur	  því	   í	  engum	  tilvikum	  

krafist	  arfs	  stjúpföður	  síns,	  þrátt	  fyrir	  að	  hann	  hafi	  gengist	  stjúpbarninu	  í	  föðurstað.	  Eina	  

leiðin	  til	  að	  stjúpbarn	  geti	  öðlast	  lögerfðaréttar	  til	  jafns	  við	  lögerfingja	  stjúpföðurs	  er	  að	  

sækja	   um	   stjúpættleiðingu.	   Þarf	   hún	   að	   sjálfsögðu	   að	   vera	   framkvæmd	   áður	   en	   til	  

andláts	   stjúpföður	   kemur.	  Miðað	   við	   algengi	   stjúpfjölskyldna	   í	   nútíma	   samfélagi	   veltir	  

höfundur	  fyrir	  sér	  hvort	  þessi	  staðreynd	  reynist	  mörgum	  stjúpbörnum	  erfið	  að	  sætta	  sig	  

við	   og	   hvort	   stjúpfjölskyldur	   hér	   á	   landi	   séu	   almennt	   upplýstar	   um	   rétt	   stjúpbarna	   til	  

arfs.	  Það	  væri	  áhugavert	  rannsóknarefni.	  	  

Þrátt	   fyrir	  að	  engin	  bein	   lagaleg	   tengsl	   séu	  á	  milli	   stjúpbarns	  og	  stjúpfeðra	  er	  hins	  

vegar	  lögð	  viss	  krafa	  á	  alla	  stjúpforeldra	  í	  barnalögum.	  Þar	  segir	  að	  stjúpforeldri	  er	  skylt	  

að	   framfæra	   stjúpbarn	   sitt	   á	  meðan	  hjúskap	  eða	   sambúð	  við	   foreldri	  þess	   stendur	  þó	  

svo	  það	  fari	  ekki	  með	  forsjá	  þess.	  Þetta	  er	  áhugavert	  þar	  sem	  fæstir	  stjúpfeður	  eru	  með	  

forsjá	  yfir	  stjúpbörnum	  sínum	  vegna	  flestir	  foreldrar	  eru	  með	  sameiginlegt	  forræði	  yfir	  

börnum	  sínum.	  	  

Hlutverk	   stjúpfeðra	   gagnvart	   stjúpbörnum	   sínum	   er	   afar	   óljóst	   enda	   engar	  

samfélagslegar	  viðmiðunarreglur	  varðandi	  það	  hlutverk	   líkt	  og	  því	  sem	  kynfeður	  barna	  

gegna.	  Mörgum	  stjúpfeðrum	  reynist	  erfitt	  að	  átta	  sig	  á	  hversu	  mikinn	  þátt	  þeir	  eigi	  að	  

taka	   í	   uppeldi	   og	   umönnun	   stjúpbarnanna,	   styrkja	   þau	   fjárhagslega	   eða	   skipta	   sér	   að	  

þátttöku	  þeirra	  í	  heimilisstörfum.	  Mikilvægt	  er	  að	  stjúpfaðir	  ræði	  við	  sambýliskonu	  sína	  

um	  hvert	  hlutverk	  hans	  eigi	  að	  vera	  inn	  á	  heimili	  þeirra.	  Það	  er	  lykillinn	  að	  ánægjulegra	  

fjölskyldulífi	  og	  góðra	  uppeldisskilyrða	  fyrir	  börnin.	  	  

Algengt	   er	   að	   meðlimir	   stjúpfjölskyldunnar	   séu	   með	   óraunhæfar	   væntingar	   til	  

stjúpfjölskyldunnar.	   Þegar	   stjúpfaðir	   samlagast	   fjölskyldu	   er	   mikilvægt	   að	   allir	  

fjölskyldumeðlimir	   gefi	   sér	   tíma	   til	   að	   kynnast,	   læri	   að	   byggja	   upp	   traust	   og	   séu	  

meðvitaðir	   um	   að	   það	   gæti	   tekið	   tíma	   og	   fyrir	   fjölskylduna	   að	   ná	   stöðugleika	   á	   ný.	  

Margir	   gera	   ráð	   fyrir	   því	   að	   stjúpfaðir	   geti	   tengst	   stjúpbörnum	   sínum	   nánum	   og	  

tilfinningaríkum	   bönum	   án	   fyrirhafnar.	   Þegar	   stjúpfaðir	   hefur	   slíkar	   hugmyndir	   gæti	  

hann	  fundið	  samviskubiti	  þegar	  annað	  kemur	  upp	  á	  daginn.	  Margir	  taka	  því	  til	  ráða	  að	  

ganga	   stjúpbörnum	  sínum	   í	   föðurstað	  án	  þess	  að	  hafa	  byggt	  upp	   tengsl	   við	  þau	  áður.	  

Samkvæmt	  rannsóknum	  er	  það	  ekki	  besta	  leiðin.	  	  Árangursríkast	  virðist	  að	  stjúpfaðirinn	  

taki	  sér	  tíma	  til	  að	  mynda	  vináttu	  og	  tengjast	  stjúpbörnum	  sínum	  áður	  en	  hann	  fer	  að	  

taka	  þátt	  í	  uppeldi	  þeirra.	  Þegar	  hann	  hefur	  öðlast	  traust	  þeirra	  og	  vinsemd	  er	  líklegra	  að	  

börnin	   samþykki	   hann	   innan	   fjölskyldunnar	   sem	   gerir	   tengslamyndun	   þeirra	   á	   milli	  

auðveldari.	  	  

Þar	  sem	  stjúpfjölskyldur	  eru	  margvíslegar	  að	  gerð	  og	  myndast	  á	  öllum	  æviskeiðum	  

fólks	   geta	   ýmsir	   þættir	   haft	   áhrif	   á	   það	  hvaða	  hlutverk	  æskilegt	   sé	   að	   stjúpfaðir	   fari	   í	  

gagnvart	  börnum	  konu	  sinnar.	  	  

Í	  fyrsta	  lagi	  getur	  hlutverk	  stjúpfeðra	  orðið	  fyrir	  áhrifum	  frá	  kyni	  stjúpbarns.	  	  Til	  að	  

mynda	  virðast	  stjúpfeður	  gjarna	  eiga	  auðveldar	  með	  að	  tengjast	  stjúpsynum	  sínum	  en	  

stjúpdætrum.	  	  

Í	   öðru	   lagi	   getur	   aldur	   haft	   mikið	   að	   segja.	   Þá	   virðist	   auðveldara	   fyrir	   barn	   að	  

tengjast	   stjúpforeldri	   sínu	   en	   unglingur.	   Þá	   benda	   rannsóknir	   á	   að	   stjúpforeldrar	   eiga	  

léttar	   með	   að	   ganga	   stjúpbörnum	   sínum	   í	   foreldrastað	   ef	   þeir	   hafa	   tekið	   við	  

foreldraábyrgð	  þegar	  þau	  voru	  ung.	  	  

Í	  þriðja	  lagi,	  	  tengsl	  barns	  við	  kynföður.	  Flestar	  rannsóknir	  leiða	  í	  ljós	  að	  börn	  hagnist	  

á	  því	  að	  vera	  í	  sterkum	  tengslum	  við	  bæði	  stjúpforeldri	  og	  það	  foreldri	  sem	  það	  býr	  ekki	  

hjá.	  Hins	  vegar	  eykur	  það	  líkurnar	  á	  að	  barn	  samþykki	  síður	  stjúpföður	  sinn	  ef	  það	  er	   í	  

góðum	  tengslum	  við	  kynföður	  sinn.	  Einnig	  eru	  vísbendingar	  um	  að	  stjúpfeður	  finni	  minni	  

þörf	   fyrir	   að	   ganga	   stjúpbörnum	   í	   föðurstað	   þegar	   þau	   eiga	   í	   nánum	   tengslum	   við	  

kynföður	  sinn.	  	  	  

Í	  fjórða	  lagi	  snýr	  að	  móður	  stjúpbarns.	  	  Þá	  hafa	  rannsóknir	  sýnt	  fram	  á	  að	  þegar	  gott	  

samband	  er	  á	  mili	  móður	  og	  stjúpföður,	  er	  líklegra	  að	  hún	  stuðli	  að	  því	  að	  stjúpfaðirinn	  

og	   barn	   hennar	   myndi	   náið	   samand	   á	   milli	   sín	   og	   aðstoði	   barn	   við	   að	   sætta	   sig	   við	  

stjúpföður	  sinn.	  Einnig	  geta	  mæður	  haft	  neikvæð	  áhrif	  á	  hlutverk	  stjúpföðurs	  með	  því	  að	  

takmarka	  aðgang	  hans	  að	  börnum	  sínum.	  

	   Í	   fimmta	   lagi	   geta	   börn	   stjúpföðurs	   haft	   margskonar	   áhrif	   á	   hlutverk	   hans.	  

Rannsóknir	  hafa	  leitt	  í	  ljós	  að	  sum	  stjúpbörn	  fái	  minni	  athygli	  frá	  stjúpforeldri	  sínu	  eftir	  

að	  það	  eignist	  sitt	  eigið	  barn	  þar	  sem	  það	  verður	  í	  meira	  uppáhaldi	  hjá	  honum.	  	  

Í	  sjötta	  og	  síðasta	  lagi	  er	  líklegra	  að	  stjúpbarn	  myndi	  sterk	  tengsl	  við	  stjúpföður	  sinn	  

því	   lengur	   sem	  það	  hefur	   búið	  með	  honum	  og	   lengra	   hefur	   liðið	   frá	   því	   það	  bjó	  með	  

föður	  sínum.	  	  

